
ዝኽሪ ስዉኣት ስፖርተኛታትዝኽሪ ስዉኣት ስፖርተኛታትናይ ዙፋን ሕቶናይ ዙፋን ሕቶፍቕሪ ኣብ ገድሊ፡ ገድሊ ኣብ ፍቕሪ ኣብ ገድሊ፡ ገድሊ ኣብ 
ፍቕሪፍቕሪ

‘20 ሰነ’ - መዓልቲ ሰማእታት ኤርትራ፡ ብልዑል ሓበን ተዘኪራ
‘20 ሰነ’ - መዓልቲ ሰማእታት 

ኤርትራ፡ ኣብ ውሽጢ ሃገርን ወጻእን 
ብልዑል ሓበን ተዘኪራ።
ኣብ ከተማ ኣስመራ፡ ትማሊ ካብ 

ሰዓት 7፡00 ንግሆ ካብ ጐደና ሰማእታት 
ድሕሪ ዝተገብረ ናይ እግሪ ጉዕዞ፡ ኣብ 
መካነ-መቓብር ሓርበኛታት ኣስመራ 
ኣብ ዝተኻየደ ወግዓዊ ስነ-ስርዓት፡ 
ፕረዚደንት ኢሳይያስ ኣፈወርቂ፡ 
ንክብሪ ናይ’ቶም በጃ ሃገርን ህዝብን 
ዝሓለፉ ጀጋኑ ሰማእታት - ኣኽሊል 
ዕንባባ ኣንቢሩ።
ብድሕሪ’ዚ፡ ላዕለዎት ሰበ-ስልጣን 

መንግስትን ግንባርን፡ ኣዘዝቲ ሰራዊት፡ 
መራሕቲ ሃይማኖት፡ ኣብ ኤርትራ 
ዝመደበሮም ዲፕሎማሰኛታትን ኣሽሓት 
ነበርቲ ኣስመራን ኣብ ዝተረኽቡሉ 
መደብ፡ ንትርጒም መስዋእትነትን 
ዝኽሪ 20 ሰነን ዘንጸባርቕ ስነ-ጥበባዊ 
መሰናድኦታት ቀሪቡ።
ብቕድሚ ትማሊ 19 ሰነ ምሸት 

ድማ፡ ህዝቢ ኤርትራ ኣብ ውሽጥን 
ወጻእን ሽምዓን ጥዋፍን ብምውላዕ፡ 
ንሰማእታቱ ብልዑል ክብሪን ሓበንን 
ዘኪሩ።
ኣብ ከተማ ኣስመራ፡ ብባንድ ምረሻ 

ዝተመርሐ ዓሰርተታት ኣሽሓት ህዝቢ 
ዝተሳተፎ ሰልፊ ሽምዓ፡ ካብ ጐደና 
ሰማእታት ብጐደና ሓርነት ኣቢሉ 
ክሳብ ሜዳ ባሕቲ መስከረም ድሕሪ 

ምጒዓዝ፡ ንርዝነት’ታ ዕለትን ሕድሪ 
ሰማእታትን ዝተዳለወን ብቐጥታ 
ዝተፈነወን ባህላዊ መሰናድኦ ቀሪቡ።
ኣመሓዳሪ ዞባ ማእከል ኣቶ ፍስሃየ 

ሃይለ፡ ሕድሪ ሰማእታት ዝተሰከመ 
ወለዶ ንህዝብን ሃገርን ኣቕሲኑ 

ከምዘሎ ብምጥቃስ፡ “ህዝብና ምሉእ 
ራህዋን ቅሳነትን ክረክብ፡ ሕጂ’ውን 
ሕድሪ ሰማእታትና ብግብሪ ክንፍጽምን 
ከነኽብርን ዳግማይ መብጽዓና 
ነሐድስ” ኢሉ።
ኣብ ኩለን ዞባታት ሃገርና’ውን፡ እታ 

ዕለት፡ ኣብ መካነ-መቓብር ሓርበኛታት 
ዕንባባ ብምንባር፡ ሽምዓን ጥዋፍን 
ብምብራህን ስነ-ጥበባዊ መሰናድኦታት 
ብምቕራብን ብልዑል ሓበን ተዘኪራ።
ትማሊ ልክዕ ሰዓት 1፡00 ድ.ቐ ምስ 

ኰነ፡ እቲ ልሙድ - ብኤሪ-ቲቪን 

ድምጺ-ሓፋሽ ኤርትራን ብቐጥታ 
ዝተመርሐ ኣብ ውሽጢ ሃገርን ወጻእን 
ዝነብሩ ዜጋታት ኣኣብ ዘለውዎ 
ዝተሳተፍዎ ብሕልና ምስ ሰማእታቶም 
ዝራኸቡሉ - ናይ ሓደ ደቒቕ ናይ 
ዝክረ ሰማእታት መደብ ተኻዪዱ።

ሰ/ቀ/ባሕሪ - ‘20 ሰነ’ ብደረጃ ዞባ ብዝተፈላለየ መደባት ተዘኪራ
‘20 ሰነ’ - መዓልቲ ሰማእታት፡ ኣብ 

መላእ ዞባ ሰሜናዊ ቀይሕ ባሕሪ 
ብሰልፊ ሽምዓ፡ ወፈራዊ ልምዓት፡ 
ስድራ ስዉኣት ብምሕጋዝን ካልእ 
ንጥፈታትን ተዘኪራ።
ብዞባ ደረጃ ብ19 ሰነ ኣብ ከተማ ባጽዕ 

- ካብ ሲነማ ስጋለት ክሳብ ሓወልቲ 

ሰማእታት ጥዋለት ኣብ ዝተኻየደ 
ሰልፊ ሽምዓ፡ ኣመሓዳሪት ዞባ ሰሜናዊ 
ቀይሕ ባሕሪ ወ/ሮ ኣስመረት ኣብርሃ 
እትርከቦም ሰበ-ስልጣን መንግስትን 
ግንባርን ከምኡ’ውን ብርክት ዝበሉ 
ነበርቲ ከተማ ባጽዕን ኣባላት ሓይልታት 
ምኽልኻልን ተሳቲፎም።

ትማሊ 20 ሰነ ኣብ ሰዓታት ናይ 
ንግሆ ድማ፡ ብርክት ዝበለ ነባሪ ከተማ 
ባጽዕ፡ ሰራሕተኛታት መንግስቲ፡ ኣባላት 
ሓይልታት ምክልኻልን ካልኦትን 
ዝተሳተፍዎ ናይ እግሪ ጉዕዞ፡ ካብ 
ሕጥምሎ ክሳብ መቓብር ሓርበኛታት 
ተኻዪዱ። 

ኣመሓዳሪት ዞባ ሰሜናዊ ቀይሕ ባሕሪ 
ወ/ሮ ኣስመረት ኣብርሃ - ኣብ መቓብር 
ሓርበኛታት ኣኽሊል ዕንባባ ድሕሪ 
ምንባር ኣብ ዘመሓላለፈቶ መልእኽቲ፡ 
መብጽዓ ስዉኣትና ብግብሪን ሕልናን 
ሕድሪ ዘሰክመና ምዃኑ ብምጥቃስ፡ 
ብልምዓትን ምኽባር ልኡላውነትን 

ቤት-ትምህርቲ ስነ-ኪነት ዊና 
106 ተመሃሮ ኣመሪቓ

ኣብ ናቕፋ እትርከብ ኣሕዳሪት ቤት-
ትምህርቲ ስነ-ኪነት ዊና፡ ንክልተ ዓመት 
ብዓውድታት ዕረያ መካይን፡ ስርሓት 
ሓጺን፡ ኤለክትሪሲቲ፡ ስርሓት ህንጻ፡ 
ብጽርበት ዕንጸይትን ሓጺንን ዘምሃረቶም 
106 ተመሃሮ፡ ብ15 ሰነ ብሰርቲፊኬት 
ኣመሪቓ።
ዳይረክተር ቤት-ትምህርቲ መምህር 

ቃልኣብ ዘርኡ፡ ቀሲሞምዎ ዘለዉ ፍልጠት 
ንምዕባሌኦምን ህንጸት ሃገርን ክሰርሕሉ 
ተላብዩ።
ኣብ እዋን ሓርነታዊ ቃልሲ ኣብ 1985 

ዝጀመረት ቤት-ትምህርቲ ስነ-ኪነት ዊና፡ 
ኣስታት 3,500 ተመሃሮ ኣመሪቓ ኣላ።

ክንድብሶም ሓላፍነት ነፍሲ-ወከፍ ዜጋ 
ምዃኑ ኣገንዚባ።
ክልቲኡ ኣጋጣሚታት፡ ብባህላውን 

ስነ-ጥበባውን መሰናድኦታት ማዕሪጉ 
ነይሩ።

ወግዓዊ ዝኽሪ 20 ሰነ መዓልቲ ወግዓዊ ዝኽሪ 20 ሰነ መዓልቲ 
ሰማእታት - 2024ሰማእታት - 2024

ፈጻሚ ጉዳያት ቀዋሚ ልኡኽ ፈጻሚ ጉዳያት ቀዋሚ ልኡኽ 
ኤርትራ ኣብ ጀነቫ ኤርትራ ኣብ ጀነቫ 

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ፈጻሚ ጉዳያት ቀዋሚ ልኡኽ ኤርትራ ኣብ ጀነቫ - ኣቶ ሃብቶም ዘርኣይ፡ ምስ ፍሉይ ጸብጻቢ/ራፖርተር ቤት-ምኽሪ 
ሰብኣዊ መሰላት ሕ.ሃ. ኣብ ጉዳይ ኤርትራ - ኣብ ዝተገብረ ርክብ ዘቕረቦ መደረ፦

20 ሰነ 2024 - ጀነቫ
ክቡር ፕረዚደንት፡ ክቡር ፕረዚደንት፡ 
እዚ ዓመት መጽአ ንኤርትራ ንምስይጣን 

ዝፍጸም ተግባራት፡ ምስ 20 ሰነ መዓልቲ 
ሰማእታት ኤርትራ ምግጣሙ፡ ጓሂ 
እናተሰመዓኒ’የ ናብ’ዚ ባይቶ ዝቐርብ 
ዘለኹ። እዚ ዕለት፡ መዓልቲ ዝኽሪ እምበር 
መዓልቲ ሓዘን ዘይምዃኑ ድማ ክገልጽ 
እፈቱ።
ንልዕሊ ሓደ ዕቑድ፡ ኤርትራ ነቲ ነጺሉ-

ዘጥቅዕ መዝነት ናይ’ዚ ባይቶ ዘለዋ 
ተቓውሞ ምስ ምኽንያታቱ ብዝምልከት 
ነዚ ባይቶ ክትሕብር ጸኒሓ እያ። እዛ ንዓና 
ኤርትራውያን ኣዚያ ኣገዳሲት ዝኾነት 
ዕለት ድማ፡ ብኸም’ዚ ዝኣመሰለ ገሃሲ 
ባህርያት ዘለዎ ቴክኒካዊ ምጉት ተዓብሊላ 
ትሓልፍ ምህላዋ ዘሕዝን እዩ።
ክቡር ፕረዚደንት፡ ክቡር ፕረዚደንት፡ 
እዛ ዕለት’ዚኣ፡ ዓቢ ታሪኻዊ ኣገዳስነት 

ዝሓዘለት፡ ነቲ ዘይሕለል ቃልስና ንፍትሕን 
ናጽነትን እተንጸባርቕ መዓልቲ እያ።  
ቅድሚ 74 ዓመታት ዘይግሃስ መሰል 

ኤርትራውያን ንርእሰ-ውሳነ፡ ንስለ ስሱዕ 
ስትራተጂያዊ ረብሓታት ገለ ኣባላት 
ናይ’ዚ ባይቶ ተባሂሉ፡ መስዋእቲ ክኸውን 
ተፈሪዱ ነይሩ። ህዝቢ ኤርትራ፡ ኣብ 
ቅድሚ ዓይኒ’ቶም ያኢ ‘ናጻ-ዓለም’ 
እናተባህሉ ዝጽውዑ ሓይልታት፡ 
ኣብ’ዚ ክጥቀስ ዘይከኣል ዘይተኣደነ 
ገበናት ተጻዊሩዎ ክሓልፍ ተገዲዱ እዩ። 
መወዳእታኡ፡ ቃልስና ንናጽነት ጥራይ 
ዘይኮነ፡ ንሰፊሕ ኣዕኑድ ማሕበራዊ ፍትሒ፡ 
ማዕርነትን ሰብኣዊ መሰላትን ኮይኑ።
ሰላማዊ ፖለቲካዊ ጻዕርታት ብዘይ ዋጋ 

ምስተረፈ፡ ኣብ 1961 ቃልስና ብብረት 
ቀጺሉ። ህዝቢ ኤርትራ፡ ንሰለስተ ዕቚድ፡ 
ሓደ ካብቲ ኣብ ዓለም ዝመረረን ዝነውሐን 
ደማዊ ውግእ፡ ከካይድ ከሎ፡ ምናልባት ካብ 
ኩሎም ሓርነታውያን ቃልስታት ዓለም፡ 
እቲ ደጋፊ ዘይነበሮን ብዝበዝሓ ኣባላት 
ናይ’ዚ ጉጅለ ዝተነጽገን/ዝተጐስየን እዩ 
ነይሩ። እምበኣር፡ ኤርትራውያን፡ ከምቲ 

ሓደ ጸሓፊ ዝበሎ “ጸረ ኩሉ መሰናኽላት” 
ገጢምና ኢና፡ እቲ ግብራዊ ናጽነትና 
ብሓይሊ ዝጨበጥናዮን ሕቡራት ሃገራት 
ብዝተኸታተሎ ረፈረንዱም ዘውሓስናዮን።
ናጽነትና ብወርቂ ሸሓኒ ዝተዋህበና 

ከምዘይኮነ ንፈልጥ ኢና። ልዕሊ 65 
ሽሕ ብሉጻት ዜጋታት ህይወቶም 
ዝኸፈሉሉን፡ ቀጺሉ’ውን ኣሽሓት 
ካልኦት ልኡላውነትን መሬታዊ ግዝኣትን 
ንምዕቃብ ዝተዋደቑሉን እዩ። ኣብ’ዚ 
ኣጋጣሚ ክንዝክሮ ዘለና፡ እተን ነዚ ኣንጻር 
ኤርትራ ዝቐንዐ ውሳነ ዘዳለዋን፡ ነቶም 
ብስም ተጣበቕቲ ሰብኣዊ መሰላት፡ ነዚ 

ጸብጻብ ንምውዕዋዕ ዝሰርሑ ዝመወላን 
ሃገራት፡ ባዕላተን እተን ከም ኣውሓስቲን 
መሰኻኽርን፡ ሞራላዊን ሕጋዊን ግቡኣተን 
ዕሽሽ ብምባል፡ ዶባዊ ግጭት ክናዋሕ 
ዝገበራ ምዃነን እዩ። እዚ’ዩ ድማ ክከዓብ 
ዘለዎ ተግባራት።
ክቡር ፕረዚደንት፡ክቡር ፕረዚደንት፡
መደባት ሃገራዊ ኣገልግሎት ኤርትራ 

ካብ ዝጅምር፡ 30 ዓመቱ ገይሩ ኣሎ። 
እቶም ኣሽሓት በዚ መደባት’ዚ ዝሓለፉ 
ድማ፡ መሰረት ምዕባለ ኤርትራ ኣንጺፎም 
እዮም። እዘን ሃገራት እዚኣተን ግን፡ ነዚ 
ብሰንኪ ደጋዊ ተጻብኦ ዝተናውሐ መደባት 
ሃገራዊ ኣገልግሎት ከም ምኽንያት 
ብምቕራብን ዘይምስሉ ብምሃብን፡ ንብዓት 
ሓርገጽ ክነብዓ ምፍታነን ስግንጢር እዩ። 
ምኽንያቱ፡ ንገዛእ ርእሰን ጠንቂ ምንዋሑ 

ስለዝዀና። 
ይኹን እምበር፡ ሰብኣዊ መሰላት 

ኣብ ኤርትራ፡ ብሰባዊ ምዕባለ፡ ሰባዊ 
ድሕነትን ሰባዊ ክብሪን ዝዕቀን እዩ። 
ኣብ’ዚ መጋባእያ፡ ነዚ ነጺሉ ንሓንቲ 
ሃገር ዘጥቅዕ፡ ናይ 9 ዓመት ዘይሕጋዊን 
ዘይርትዓዊን እገዳ ሕቡራት ሃገራትን፡ 
ንልዝብን ስምረትን ዝጻረር ቀጻሊ በይናዊ 
ኣስገዳዲ ስጉምትን፡ ዝሃንደሱን ዘጽንዑን 
ሓይልታት፡ ኣብ ጉዳይ ሰብኣዊ መሰላት 
ኣብ ኤርትራ ኣትዮም ክዛረቡ ሞራላዊ 
ስልጣን የብሎምን።
ክቡር ፕረዚደንት፡ክቡር ፕረዚደንት፡
ንሕና ኤርትራውያን፡ ንስዉኣትና 

ዓሚቝ ክብሪን ኣድናቖትን ዘለና 
ህዝቢ ኢና። ሕድሮም ምትግባር ኣብ 
ባህሊና ዝተወቕረ ኮይኑ፡ ነፍሲ-ወከፍ 

ወግዓዊ ኣኼባ - ትንኣስ ትዕበ፡ ብዝኽሪ 
ሰማእታትና ኢና እንኸፍቶን እንዓጽዎን። 
ንዝኽሮም ደው ንብል፣ ብዝኽሮም ድማ 
ንሕበንን ናጽነትና ነኽብርን። ሓድጊ 
ናታቶም ድማ፡ ንህይወት ብዙሓት 
ዝትንክፍን ዘበራብርን እዩ። ሎሚ 20 
ሰነ ድማ፡ ወለዶታት ንኽብርታት ናጽነት፡ 
ሰላምን ማሕበራዊ ፍትሕን ክሕልዉ 
መብጽዓ ዝኣትውሉ ዕለት እዩ። ስውኣትና 
ህይወቶም ዝበጀውሉ ፍትሓዊ ዕላማ፡ 
ወትሩ ንሓርነትን ሰብኣዊ መሰልን 
ንኽንቃለስ እዩ ዝድርኸና።
ሎሚ እውን ከም’ቲ ናይ ዝሓለፈ፡ ኣብ 

ኣሰር ስውኣትና ኮይንና - ጕዕዞ ምሉእ 
ብልጽግና ክንቅጽሎ ኢና።

ዘለኣለማዊ ክብሪ ንስውኣትናዘለኣለማዊ ክብሪ ንስውኣትና
ዓወት ንሓፋሽ!!ዓወት ንሓፋሽ!!

መንግስቲ፡ ልዕሊ 5.7 ቢልዮን ናቕፋ ደበስ ከፊሉ
መንግስቲ ኤርትራ፡ ንስድራ ስዉኣት 

ልዕሊ 5.7 ቢልዮን ናቕፋ ደበስ ከምዝኸፈለ፡ 
ኣብ ሚኒስትሪ ዕዮን ማሕበራዊ ድሕነትን 
ዳይረክተር ጨንፈር ድሕነት ስድራ 
ስዉኣት ኣቶ ዘርኣይ ተኽለኣብ ንኤሪና 
ኣብ ዝሃቦ ሓበሬታ ገሊጹ።
ስድራ-ስዉኣት ብመነባብሮ ንኸይጽገሙ፡ 

መንግስቲ ነዚ ናይ ደበስ መስርሕ ኣብ 
1995 ከምዝጀመሮ፣ ኣብ’ቲ እዋን’ቲ 
ድማ ንነፍሲ-ወከፍ ስዉእ 10 ሽሕ ብር 
ብጥቕሉል ከምዝኸፈለ ዝጠቐሰ ኣቶ 

ዘርኣይ፡ ሽግር ስድራ ስዉኣት ቀጻልነት 
ብዘለዎ ኣገባብ ንምፍታሕ ብዝወጽአ 
‘ኣዋጅ ደበስ ስድራ-ስዉኣት ቊጽሪ 
137/2003’ መሰረት፡ ካብ ወርሒ ጥሪ 
2004 - ወርሓዊ 500 ናቕፋ ብስሩዕ 
እናኸፈለ ይቕጽሎ ከምዘሎ፣ ክሳብ ወርሒ 
ታሕሳስ 2023 ድማ - ልዕሊ 5 ቢልዮንን 
700 ሚልዮንን ናቕፋ ከምዝኸፈለ 
ሓቢሩ። 
ኣብ ዝሓለፈ ዓመታት፡ ስድራ ስዉኣት 

ነብሰን ዝኽእላሉ ዓውዲ ብምልላይ 

ብዓይነት ናይ ምጥያሰን መደብ 
ከምእተኣታተወ፣ በዚ መደብ’ዚ ዛጊት 
1,391 ኣንስቲ ስዉኣት - ብኣስታት 27 
ሚልዮን ናቕፋ ብጥሪት፡ ንኣሽቱ ንግዳዊ 
ንጥፈታትን ሸቐጣትን ከምእተጣየሳን 
ሞያዊ ስልጠናታት ከምእተዋህበን እውን 
ኣረዲኡ። 
ኣብ ውሽጢ ሃገርን ወጻኢን ብዝነብሩ 

ዜጋታት ዝተገብረ ልዕሊ 180 ሚልዮን 
ናቕፋ ሓገዝ ከኣ፡ ን21,103 ስድራቤታት 
ከምእተኸፋፈለ ገሊጹ።

ኣባላት ሓይሊ ባሕሪ ‘እዚ ደቡብ’ ንስድራ-ስዉኣት ሓጊዞም
ኣባላት ሓይሊ ባሕሪ እዚ ደቡብ፡ ብ15 

ሰነ - ንጽጉማት ስድራ ስዉኣት ናይ ገንዘብ 
ደገፍ ገይሮም።
ኣብ ዓሰብ ኣብ ዝተኻየደ፡ ኣዛዚ እዚ 

ምብራቕ ብርጋዴር ጀነራል ኣብርሃም 
ዓንዶም፡ ጸሓፊ ህግደፍ ኣብ ዞባ ደ/ቀ/
ባሕሪ ኣቶ ረዘነ ሚካኤልን ካልኦት ሰበ-
መዚን ዝተረኽቡሉ ስነ-ስርዓት፡ ብወለንታ 
ካብ ወርሓዊ ደሞዝ ናይ’ቶም ኣባላት 
ዝተዋህለለ 53 ሽሕ ናቕፋ፡ ንስድራ 

ስዉኣት ተመቓሪሑ።
ኣዛዚ ሓይሊ ባሕሪ እዚ ደቡብ ሌ/ኮሎኔል 

ጎይቶኦም ኪዳነ፡ “ኣብ ዝሓለፈ ዓመታት 
ከም ህዝብን ሃገርን ዘጋጠመና ብድሆታትን 
ተጻብኦታትን፡ ከከም ክብደቱን መልክዓቱን 
በዲህና ልኡላውነትና ከነውሕስን ልምዓታዊ 
መደባትና ከነሰላስልን ዘብቃዓና ሓይሊ፡ 
ሕድርን መብጸዓን ሰማእታት እዩ” 
ብምባል፡ ስድራ ሰማእታት ንምጥዋርን 
ንምድጋፍን ዝግበር ሓገዝ - ናይ ኩሉ 

ኣካል ሕብረተሰብ ሓላፍነት ከምዝዀነ 
ገሊጹ።
ሓላፊ ጨንፈር ዕዮን ማሕበራዊ ድሕነትን 

ኣቶ ዮሴፍ ፍስሃየ ብወገኑ፡ እዚ ብኣባላት 
ሓይሊ ባሕሪ እዚ ደቡብ ዝተወስደ ተበግሶ፡ 
መቐጸልታ ናይ’ቲ በብእዋኑ ኣብ ውሽጥን 
ወጻእን ዝነብሩ ዜጋታት ብውልቅን 
እኩብን ክገብርዎ ዝጸንሑ ገንዘባውን 
ዓይነታውን ደገፍ ከምዝዀነ ብምጥቃስ፡ 
ብዝለዓለ ክድፋኣሉ ኣዘኻኺሩ።



ሓዳስ   ኤርትራ 21 ሰነ 2024  -  ገጽ 3 መበል 33 ዓመት  ቁ.253

ወግዓዊ ዝኽሪ 20 ሰነ መዓልቲ ሰማእታት - 2024
መርሃዊ ገብረሚካኤል

ሪፖርታዥ 

 ኣብ ዝኽሪ ታሪኽ ኤርትራ 20 ሰነ፡ 
ድሕሪ ናጽነት - እታ ዝዓበየትን ዝዓዘዘትን 
ረዚን ሃገራዊ ክብሪ ዝሓዘት ዕለት እያ። 
ህዝቢ ኤርትራ፡ ነቲ ንልዕሊ ፍርቂ ዘመን 
ተቓሊሱ ዘምጸኦ ናጽነት ዝኸፈሎም ልዕሊ 
ዓሰርተታት ኣሽሓት ጀጋኑ፡ ምስቶም ድሕሪ 
ናጽነት ኣብ ምኽባር ልኡላውነት ዝተበጀዉ 
ወሪሶም ዘውርሱ ዘለዉ ሰማእታቱ ዝዝክረላ 
ዕለት ብምዃና ድማ፡ ዝያዳ ርዝነትን ክብሪን 
የልብሳ። 
ንሕና ኤርትራውያን፡ ከም ሃገርን ህዝቢን 

ብኽልተ እግርና ረጊጽና ክንከይድን፡ 
ክሳድና ኣቕኒዕናን ኣፍ-ልብና ኣቐዲምናን 
ክንቀውምን ክንንቀሳቐስን ዝተኸፍለ 
ህይወት፡ ዝሰንከለ ኣካል፡ ዝወሓዘ ደም. . 
. ማእለያ የብሉን። ዘለናዮ ቅንያት፡ ነቶም 
ንስለ’ዛ ሓላል መሬት ዝተኸፍለ ተቐዲሑ 
ዘይጽንቀቕ መስተንክራዊ ጅግንነት 
ብምፍጻም በጃ ዝሓለፉ ሰማእታትና 
ንዝክረሉ ቅንያት ብምዃኑ፡ ኣብ መላእ 
ዓለም ዝርከብ ኤርትራዊ ኣብ ዝሃለወ ይሃሉ 
ብመንፈስ ንስለ’ቶም ዘይትትካእ ህይወቶም 
ወፍዮም ዝሓለፉ ጀጋኑ፡ ሕድሮም 

ንምፍጻም ኣብ ረዚን ዝኽሪ እዩ ዝርከብ። 
በዚ ምኽንያት እዚ እዩ፡ ዝኽሪ 20 ሰነ 
ብሃገር ደረጃ ዝበረኸ ቦታ ዝሕዝን መለክዒ-
ኣልቦ ዝኸውንን።
ሰማእታትና ነቲ “ብዘይ ሃገር ክብረት 

የለን” ዝብል ሰውራዊ መትከል ብግብሪ 
ብምርዓም፡ ንመጻኢ ወለዶ ኣርኣያ 
ብምዃን፡ ነታ መተካእታ ዘይብላ ህይወቶም፡ 
ነታ ኩሉ ዝምነያ ምንባር እውን ከይሰስዑ፡ 
ንስለ ህዝቦም ዝተበጀቡ ብምዃኖም፡ ኣብ 
ልቢ ነፍሲ-ወከፍ ኤርትራዊ ፍሉይ ቦታ 
እዩ ዘለዎም። ነዚ ረዚን ክብሪን ዝኽሪን 
ንምጽምባል እምበኣር እዩ - ህዝቢ ኤርትራ 

ዓቢኡን ንእሽቶኡን ብዝኽሪ ኣብ ቦታ 
ጀጋኑ ብምዃን ብሓበን ዝዝክሮ።  
ዝኽሪ ዕለተ ሰማእታት ኤርትራ 2024፡ 

ምሸት 19 ሰነ ኣብ ባሕቲ መስከረም 
እዩ ፈሊሙ። እቲ ካብ ጎደና ሰማእታት 
ዝተበገሰን ብማርሺን ባንድ ተሰንዩ ብጐደና 
ሓርነት ዝቐጸለን ሽምዓ ዝወልዐ ብኣሽሓት 
ዝቝጸር ህዝቢ፡ መዓልቦኡ ሜዳ ባሕቲ 
መስከረም እዩ ነይሩ። መወዳእታኡ፡ ባሕቲ 
መስከረም ሽምዓ ብዝሓዙ ህዝቢ መርገጺ 
ክሳብ ዝሰኣን ኣዕለቕለቐት። 
ኣብ’ቲ ቦታ’ቲ እምበኣር እዩ እቲ ነፍሲ-

ወከፉ ነታ ምስሊ’ቶም ንስለ ህዝብን ሃገርን 
ከምኣ ዝመኸኹ - ‘ሽምዓ’ ዝሓዘ ህዝቢ፡ 
ብመንፈስ ምስኣቶም ምስቶም ጀጋኑ ደቁ፡ 
ኣያታቱን ኣሕዋቱን ሓቢሩ ዘምሰየ። ናይ 
ሽምዓ ዝኽሪ ብዘይካ ኣብ ባሕቲ መስከረም፡ 
ኣብ ኩሉ ጎደናታት ኣስመራ እዩ ደሚቑ 
ኣምስዩን ሓዲሩን። 
ጎደናታት ኣስመራ፡ ብዘይካ እቲ 

ብሓይሊ ዓንዲ መብራህቲ ዝበርህ ዝነበረ 
ብርሃን፡ ተፈጥሮኣዊ ብርሃን ወርሒ እውን 
ተሓዊስዎ ዝያዳ ደሚቑ ነበረ። ልዕሊ ኩሉ 
ፍልይ ብዝበለ ንድምቀት እቲ ጎደናታት 
ዘተርንዕ ብህዝቢ ዝተወልዑ ማእለያ 

ዘይብሎም ሽምዓታትን ጥዋፋትን ዝያዳ 
ድምቀት ዓሲልዎም ይረኣዩ። ህዝቢ ኣብ 
ረዚን ዝኽሪ ሓበን ምስ ሰማእታት ድሕሪ 
ምምሳይ፡ እቲ ናይ ሽምዓ መደብ ካብ ናይ 
ሓባር ክሳብ ናብ ስድራ-ቤታት ብምውራድ 
ክጽምበል ኣምስዩን ሓዲሩን።
ህዝቢ ወግዓዊ ዝኽሪ 20 ሰነ መዓልቲ 

ሰማእታት 2024 ንምስታፍ ብጊሓቱ ካብ 
ሰዓት 5 ወጋሕታ እዩ ናብ ጐደና ሰማእታት 
ክውሕዝ ጀሚሩ። እቲ ካብ ዝተፈላለዩ 
ኵርንዓት ከተማ ኣስመራን ከባቢኣን ኣብ 
ጐደና ሰማእታት ዝተኣኻኸብ ዝነበረ ህዝቢ፡ 
ኣሰሓይታ ቁሪ ከተማ ኣስመራ ኣይዓጀቦን። 

ንሰማእታቱ ዘለዎ ክብሪን ዝኽሪን ብዕዙዝ 
መንፈስ ንምንጽብራቕ ጕዕዞ ተታሓሒዝዎ 
ዝነበረ ህዝቢ፡ ንቕሎ ናብ መቓብር 
ሓርበኛታት ጸጸራት ክጽበ ጀመረ። 
ጎደና ሰማእታት በተን ካብ ጻት ንጻት 

ንኽብሪ ሰማእታት ኣብ ፍርቂ ዘንጊ ዝተሰቕላ 
ባንዴራ ተሰሊሙ ይርአ። ሽዳ ልዕሊ ንቡር 
ምንቕስቓሳት ህዝቢ ተእንግድ። ኣብቲ 
ናይ ዝኽሪ መደብ ንኽሳተፉ ዝመጽኡ 
ላዕለዎት ሓለፍቲ መንግስትን ግንባርን፡ 
ኣመሓደርትን ኣዘዝቲ ሰራዊትን፡ መራሕቲ 
ሃይማኖት፡ ዕዱማት ዲፕሎማሰኛታት፡ … 
ነቲ ናይ ዝኽሪ መደብ ዝያዳ ርዝነት ከም 
ዝህልዎ ገበርዎ።
ህዝቢ ኣብ ቤቱን ካብ ቤቱ ወጻኢን 

ንተምሳል እቶም ህይወቶም ከም ሽምዓ 
መኺኻ ብርሃን ዝሃቡ ሰማእታቱ፡ ሽምዓ 
ብምውላዕ ብመንፈስ ከዕልል ድሕሪ 
ምሕዳር ድማ’ዩ፡ ወግዓዊ ዝኽሪ 20 ሰነ 
2024 ንምክትታል ጕዕዞ ናብ መቓብር 
ሓርበኛታት ጸጸራት ዘቕነዐ። እቲ ብዘገምታን 
ብማርሺን ባንድን ተዓጂቡ ዝምርሽ ዝነበረ 
ተሳታፋይ ብሓደ ስጒሚ ኣብ ሓደ ህርመት 
ጀጋኑኡ እናዘከረ ተበገሰ።
ክቡር ፕረዚደንት ኢሳይያስ ኣፈወርቂ 
ዝርከቦም ዕዱማትን ህዝቢን ዝሓዘ 
ጕጅለ ተጐዓዚ፡ ካብ ሽዳ ተበጊሱ 
ብቤት ትምህርቲ ባርካን ቀይሕ 
ባሕሪን ኣቢሉ፡ ንቤተ ክርስትያን ቅዱስ 
ሚካኤል ንየማኑ ሓዲጉ፡ ትኽ ኢሉ 
ኣብ መቓብር ሓርበኛታት ጸጸራት 
በጸሐ። ድሕሪ’ዚ ክቡር ፕረዚደንት 
ሃገረ ኤርትራ ኣቶ ኢሳይያስ ኣፈወርቂ 
ብስም ህዝቢን መንግስቲን ኤርትራ 
ሕቋፍ ዕምባባ ኣንቢሩ። 
ካብኡ ብምቕጻል ንወግዓዊ ዝኽሪ 

20 ሰነ ንምጽምባል ዝተዳለወ መደብ 
ብዝኽረ ሰማእታት ከም ዝፍለም 
ተገብረ። ኣብቲ ብኣሽሓት ዝቑጸር 
ህዝቢ ዝሳተፎ ዝነበረ ዝኽሪ፡ መቓብር 
ሓርበኛታት ጸጸራት ህርመት ልቢ ነፍሲ 
ወከፍ ተሳታፋይ ክትሰምዖ ዘኽእል 

ጸጥታ ሰፊንዎ ነበረ። እቲ ብመራሒ 
መደብ ናይ “ዕረፍ” ዝብል ደሃይ እንተ 
ዘየዳምጽ፡ ኣብቲ ሃዋሁው ኣሽሓት ህዝቢስ 
ይትረፍ፡ ሓደ ፍጡር ዘሎ ኮይኑ እውን 
ኣይሰመዓካን። 
ካብዚ ብምቕጻል፡ ብሃገራዊ ኣወሃሃዲ 

ሽማግለ በዓላት ንዝኽሪ ሰማእትነት 
ዘንጸባርቑ ዝተፈላለዩ ባህላዊ ሙዚቃታት፡ 
ግጥሚታት ከምኡ’ውን ድራማ እዩ 
ቐሪቡ። እቲ ዝቐረበ መደብ ህዝቢ ኤርትራ 
ብሓፈሻ፡ ተሳታፋይ ናይቲ ወግዓዊ ዝኽሪ 
ከኣ ብፍላይ፡ ምስ ሰማእታቱ ብዓይነ ሕልና 
ናይ ምርኻብን ምውጋዕን ኵነት ዝፈጥር 

ኣጋጣሚ እዩ ነይሩ። 
ብፍላይ እታ “ደብዳበ ናብ ስዉእ” 

ዘርእስታ ድራማ፡ ኣብ ህዝቢ ዝፈጠረቶ 
ጦብላሕታ ፍሉይ ምንባሩ ናይቲ 
ዝኽሪ ተሳተፍቲ ኣብ ዝሃቡና ሓበሬታ 
ገሊጾምልና። ትሕዝቶ ናይ’ታ ድራማ 
ሕድሪ ጀጋኑ ሰማእታት ካብ ወለዶ ናብ 
ወለዶ ምስግጋሩ ከም ቀደሙ ንኽቕጽል 
እተዘኻኽር ኰይና፡ ንህልዊ ኵነታት ዞባና 

ብሓፈሻ፡ ሃገርና በጺሓቶ ዘላ ኩነታት ድማ 
ብፍላይ፡ ንስዉእ ክተዘንቱ ተባሂላ ብሓደ 
ዋርሳይ እተጻሕፈት ደብዳበ እያ። 
ወግዓዊ ዝኽሪ 20 ሰነ 2024 መዓልቲ 

ሰማእታት ኤርትራ ብዝተፈላለዩ 
መሰናድኦታት ከቢሩ ድሕሪ ምርፋድ፡ 
መጋረጃኡ ብሃገራዊ መዝሙር ዛዚሙ።  

ዘልኣለማዊ ዝኽሪ ንስዉኣትናዘልኣለማዊ ዝኽሪ ንስዉኣትና
ዓወት ንሓፋሽ!!ዓወት ንሓፋሽ!!

ፍቕሪ ኣብ ገድሊ፡ ገድሊ ኣብ ፍቕሪ

ጉዕዞ ሰውራን ወተሃደራዊ ስርሒታትን 
ቐጺሉ፡ ምድምሳስ ናደው ኣርከበ። 
እንዳ ሰብዓ ናብ ምድምሳስ ናድው 
እዝ ከተርክብ ናብ ኣፍዓበት መጽአት። 
ኣብርሀት ድሮ ምስ እንዳ 16 ኣብኡ ስለ 
ዝነበረት፡ ኣፍዓበት ኣብ ዝተታሕዘትሉ 
ምስ ኣለም ተራኸቡ። መርዓ ደኣ 
ኣይግበሩ’ምበር ድሮ ተዛሚዶም ስለ 
ዝነበሩ፡ ተፈቒዱላ ናብቲ ኣለም ዝነበሮ ቦታ 
ከደት። ሰሙን ኣቢሎም ኣዕረፉ። ድሕሪ 
ገለ መዓልታት’ውን ከተዕልሎ መጽአት። 
እንተዀነ፡ እስማዒል ዝበሃል መራሒ 
መስርዓ በልበል እናበለ እግሪ-እግራ 
ብምስዓብ፡ “ኣብርሀት! ኣብርሀት! ተበጊስና 
ንዕናይ!” በላ። ብድድ ኢላ ከደት። ኣለም 
ቀው ኢሉ ክሳዕ እትስወሮ ኣማዕደዋ። ንሳ 
ናብ ድሕሪ መስመር፡ ኣለም ድማ ጸኒሑ 
ናብ ሽግለት ዝበሃል ኣሃዱኦም ዝነበረቶ 
ቦታ ከዱ።
ዝበዝሐ መርዓ ገድሊ ብጽምዲታት’ዩ። 

ኣለም ሓደ መዓልቲ፡ ብመሰረት ኣቐዲሞም 
ምስ ኣብርሀት ዝምድናኦም ምምእካሎም፡ 
ኣሃዱኡ ክምርዖ ጸውዓቶ። ቅድሚ ናብ 
ቦታ መርዓ ምኻዱ፡ ሓኪም ስለ ዝነበረ፡ 
ሸሪፎ ዝበሃል መራሕ ጋንታ ናይ ርእሲ ዓሶ 
ሒዛቶ፡ ብገመል ጽዒኖም መንገዲ ሸሞንተ 
ሰዓት ብምኻድ ናብ ሕክምና ገልጠም 
ኣብጸሑዎ። ንዕኡ ምስ ኣብጽሐ ናብ 
ኣሃዱኡ ከይዱ ንመርዓ ተበገሰ። ህያባት 
ገድሊ፡ ‘ክሹፍ፡ ሳምና፡’ መሳሊ ተዋሂቡ 
ኣብቲ ብዙሓት መጻምድቲ ዝተኣከቡሉ 
ቦታ ድግስ ኣትዩ መጻምድቱ ክጽበን ብዛዕባ 
ወግዒ መርዓ ክሓስብን ጀመረ። እንተዀነ፡ 
ግዜ ከደ። ኣብርሀት ኣይመጽአትን። ተጸበ 
በል። ወይከ። ትጽቢት ነዊሑ ጥራይ 
ዘይኰነ መዓልቲ መርዓ ኣኺሉ፡ ኩሎም 
መርዓውቲ መጺኦም ወግዒ መርዓ 
ተፈጺሙ ናብ ሕጽኖት ሰገሩ። ተጋዳሊት 
መርዓት ኣብርሀት ግን ሕጂ’ውን 
ኣይመጽአትን። ኣለም ብዙሕ ነገር ሓሰበ። 
ሓደ ካብኡ መስዋእቲ። ግን ከኣ ቀልጢፉ 
ንመስዋእቲ ክህባ ኣይደለየን። ተሻቒሉ፡ 
ተጠራጢሩ፡ ብስራሕ ውድብ ተንቀሳቒሳ 
ትኸውን ኢሉ። ደሓር’ዩ ‘መስዋእትስ 
ዘይመናብርትና’ዩ፡ ተሰዊኣ’ውን ትኸውን’ 
ዝበለ። ኩሉ ይኸውን’ዩ ዝበሎ ግምታት 
ገሚቱ፡ ኩሎም ብጾቱ ተመርዕዮም ኣብ 
ሕጽኖት እንከለዉ ንሓሙሽተ መዓልቲ 
ተጸብዩ፡ ደሃይ ስለ ዝሰኣነ ምስተን 
ዝተዋህባኦ ህያባት ናብ ኣሃዱኡ ተመልሰ። 

ካብ ደብዳቤታት ኣብርሀት (2)

ተጋዳላይ ኣለም በርሀ

ኣብቲ ግዜ’ቲ ኣብርሀት ኣብ ባረንቱ’ያ 
ነይራ። መልእኽቲ በጺሑዋ ድዩ 
ኣይበጽሓን ንምርግጋጽ ድማ ተፈተነ። 
ዝምልከቶም ኣባላት ኣሃዱኡ “መልእኽቲ 
ሬድዮ” ከም ዝገበሩላ ሓበሩዎ። 
“መልእኽቲ ጌርናሎም ኢና፣ ንሓሰን 
መሓመድ፡ ቍጠባ ክፍለ-ሰራዊት 16 
ሓቢርናዮ ኢና፡” በሉዎ። 
“እሞ እንታይ ደኣ ረኸባ?” ተወከሶም።
“እንታይ’ሞ ክንብል ኢና። ንሕና 

ብግቡእ መልእኽቲ ጌርናሎም ኢና፡” 
መለሱሉ ካልአይቲ ዘይብላ። 
ሰንፈላል ምዃን ኣይተጋደፎን። 

ሃለዋታን ዘጋጠማን ከይፈለጠ ክቐስን’ውን 
ኣይሓሰቦን። ኣብ ከምዚ ኩነታት እንከሎ፡ 
ካብ ኣሃዱኦም ሓደ ተጋዳላይ ብስራሕ ናብ 
ባረንቱ ከደ’ሞ ነታ ዝጠለመት መርዓት 
ረኸባ። ኣብርሀት ኣይተሰውአትን! እንታይ 
ደኣ ጠሊማ? ሓሳብ ቀዪራ? ጸኒሕካ ዝምለስ 
ሕቶ ኰነ። “ኣቲ ክንደይ ትሓስሚ! ሸባብ 
ክምርዖ’ሉ ከይዱስ ንሓሙሽተ መዓልቲ 
‘ጨ’ ጌርክዮ!” በላ ሕርቕ ኢሉ። 
ኣብርሀት ፍጹም ሰንበደት። ኩሉ 

ሃንደበት ኰና። ኣይተረድኣን’ውን። እቲ 
ዘጋጠመ ብዝርዝር ምስ ኣዕለላ፡ ፈጺማ 
ከም ዘይተነግረት ሓበረቶ። ክተእምኖ’ውን 
ብዙሕ ጸዓረት። ዝምለሰሉ መዓልቲ 
ሓቲታ ናብቲ ዝተጠልመ መርዓዊ ደብዳበ 
ጸሓፈት፤

04/8/89
ናብ 
ዝኸበርካን ዘፍቅረካን ኣለም በርሀ፥
ክ/ሰ 70/ ቁ. ገልጠም
ኣቐዲመ እቲ ዝኸበረን ዝዓዘዘን 

ሰውራውን ፍቕራውን ሰላምታይ ሰላም! 
ሰላም! ሰላም! እናበልኩ ሰላምታይ 
ይቕጽል። 
እንበኣር እቲ ንሸሞንተ ወርሒ ሓሊፉ 

ታሽዓይ ወርሒ ሒዙ ዘሎ ናፍቖተይን 
ሃረርታይን ክገልጸልካ ምስ ተቐረብኩ 
ኣብቲ ብርዐይ ሒዘ ኣብ ወረቐት ምስ 
ቀረብኩ ከምዚ ረኺበካ ብኣካል ዝዛረበካ 
ዘለኹ ኮይኑ ኢዩ ተሰሚዑኒ። ምስ 
ምንዋሕ ግዜ እንበኣር ኣለም ሓወይ 
ከመይ ትኸውን ኣለኻ? ኣነ እንትርፎ እቲ 
መሪር ዝኾነ ናፍቖትካ ጽቡቕ እየ ዘለኹ 
ክብለካ ይደፍር።
እንበኣር ኣለም ሓወይ ወረቐት ሰዲደልካ 

ኔረ ዕለት 27/4/89 ካብዚ ዘለናዮ ቦታ 
ተበጊሱ ሸሪፎ ንሳሕል ይምለስ ኔሩ። እዚኣ 
ናብ ሸባብ ትኸይድ ዝገበርካ ጌርካ ናብኡ 
ከም ትበጽሕ ግበራ ኢለ ሂበዮ ኢየ። 

ንዓኻ ግን ዝበጽሓትካ 
ኣይመስለንን ብናተይ 
ግምት። ኣብቲ ደብዳቤ 
እውን በጺሑካ 
እንተ ኮይኑ ወረቐት 
ክጽሕፍ ኢለካ። 
ብዙሕ ኣይትሻቐል 
ቦታና ፍሉጥ ኣይኮነን 
ኢለካ ኔረ።
ሕጂ ግን ዋላ እንተ 

ተንቀሳቐስና ማእከላይ 
ቦታና ባረንቱ ስለ 
ዘሎ ወረቐት ጽሒፍካ 
ኣፍዓበት እንድሕር 
ሰዲድካዮ ብዓል ሓሰን 
ክሰድዎ ይኽእሉ 
እዮም። ካውኡ 
ዝመጽእ ብዙሓት ስለ 
ዘለዉ፡ ሰብ ኣይስኣንን 
እዩ። 
ኣነ እኳ ሰብ ረኺበ 

ንዓኻ ዝፈልጥ እቲ 
ጭሩም ዝበሃል 
እንዳ ፎርኖ ዝነበረ 

ረኺቡካ ኔሩ። ኩነታትካ ኩሉ ገሊጹለይ። 
ሸርፎ ሕሙም ንገልጠም ምስ ኣምጽአ፡ 
“ኣብዚ ጽናሕ መርዓ ኣሎ ኢሎሞ፡
” ኢሉና። ኣነ ግን ብዙሕ ጉህየ ንዓኻ 
ምልካመይ። ብዝኾነ ግን ምኽንያት 
ዘይመጸውዕየይ ኣይፈለጥኩን እንበር 
ርሑቕሲ ኣይነበርኩን፡ ባረንቱ ኮፍ ኢለ 
ኔረ። ብዝኾነ፡ ሰውራ ስለ ዝኾነ ቀዳምነት 
ስራሕ ናይ ውድብ ኢዩ። ኣብ ቅድሚ 
ስራሕ ኣይትጽናሕ እንድዩ። ብዙሕ 
ምጸሓፍኩ መዕለልና ግን ኣይከኣልን ኢዩ 
ኣብ ወረቐት ከምቲ ትፈልጦ ትበጽሕ 
ኣይትበጽሕ ፍሉጥ ኣይኮነን። ንኹሎም 
ኣሃዱኹም ሰላም በሎም። 
ስሂን፡ ወዲ ዓባየይ፡ እስማዒል፡ ተማኑ 

ሰላም እንዳ በሉኻ እዮም። 
ቻው ቻው ቻው
ካብ ኣፍቃሪትካ ኣብረሄት ተስፋሚካኤል 

ነዛ ደብዳበ’ዚኣ ዘንበበ ኣለም፡ ኩሉ’ቲ 
ኣብ ኣእምሮኡ ከሰላስሎ ዝጸንሐ 
ተኽእሎታት መዕረፊ ረኸበሉ። 
“ኣብርሀት ኣይጠለመትን፡ እቶም ክነግሩ 
ዝግብኦም’ዮም ተጋግዮም። እንቋዕ ጥራይ 
ብህይወት ሃለወት’ምበር ዝምድና ደኣ 
ነርክበሉ፡” ብምባል ዳግማይ ክራኸቡሉ 
ዝኽእሉ ዕድል ሃሰው ኣብ ምባል ኣተወ። 
ድሕሪ ወርሒ ኣቢሉ ኣሃዱ ብዓል 

ኣብርሀት ብስራሕ ናብ ትግራይ ከም 
ዝኸደት ሰምዐ። “ስራሕ ውድብ መቸም 
መወዳእታ የብሉን። ደሓን ምስ ተመልሰት 
ንራኸብ፡” ኢሉ ብሓሳብ ሰንፈላል ኰይኑ 
ገድላዊ ህይወቱ ቐጸለ። 
ሓደ መዓልቲ ኣለም ኵርምቱ ሓሚሙ 

ንሕክምና ናብ ዓራርብ፡ ናብ ዶክተር 
ላይነሽ፡ ከደ። ሳልስቲ ምስ ገበረ፡ ሓደ ኩለን 
ኣስናኑ ዝረገፋ ተጋዳላይ ክሕከም መጽአ። 
ምስኡ ስለ ዝደቀሰ፡ ዕላል ከፊቶም ጽቡቕ 
ተላለዩ። እቲ ተጋዳላይ ደሓር ናብ እንዳ 
16 ዝተመደበ ምዃኑ ኣለም ፈለጠ። 
ኩነታት ጥዕናኦም ኣብ ዝተሓታተቱሉ፡ 
“ስንኻ ደኣ እንታይ ረኸቦ?” ክብል ሓተቶ 
ኣለም ከምኡ ዝኣመሰለ መውጋእቲ ርእዩ 
ስለ ዘይፈልጥ ተገሪሙ። 
“ጥይት ሃሪሙኒ።”
“እምባእ! ጥይት ደኣ’ሞ ብሳዕ ዘይብሉ?” 

በሎ።
“ጥይት’ዩ፡” ኢሉዎ ክሓልፋ ደለየ። 
ኣለም ኣይኣመኖን። ድሕሪ ግዜን ጽቡቕ 

ምስ ተላለዩን ንኣለም ምስ ኣመኖን፡ “ኣታ 
ኣለም፡ ኣይትንገሩ ስለ ዝተበሃልና እየ’ምበር 
ጥይት’ኳ ኣይኮነን ሃሪሙኒ፡” በሎ።
“እንታይ ደኣ?”
“ኣሃዱና ብስራሕ ንትግራይ ምስ ከድና 

ኣብ ብዘት ዝበሃል ቦታ ሓደጋ መኪና 
ኣጋጢሙና’የ ተሃሪመ፡” በሎ። 
“እሞ ካልኦት ብጾትከ ደሓን ድዮም?” 

ሓተቶ ሰንቢዱን ደሃይ ደቂ ኣሃዱኡ ነበር 
ከጣልልን። 
“እንታይ ክንድሕን ደኣ! ኣርባዕተ ብጾት 

እምበር ተሰዊኦምና!”
“እንታይ ትብል ወደይ? ብዓል መን 

ደኣ ተሰዊኦም? ብዓል ወዲ ዓባየይከ ደሓን 
ድዮም?” ሓተቶ ኣለም ፍርቂ እንዳ 16 
ኣብ እንዳ 70 ደቂ ኣሃዱኡ ስለ ዝነበሩ። 
“ንሱስ ደሓን’ዩ። ኣብ ጋቢና ስለ ዝነበረ 

ነጢሩ ወጺኡ፡” መለሰሉ። 
“እሞ ብዓል መን ደኣ. . .” ኢሉ ሕቶኡ 

ከይመልአ፤
“ብዓል ኣብርሀት፡ ብዓል. . .” ኢሉ ክልተ 

ኣወዳት ክልተ ኣዋልድ ጠቐሰሉ። 
ኣለም፡ ሃንደበት መላእ ኣካላቱ ሓዊ 

ተዘርኦ። ክዛረብ፡ ክሰምዕ፡ ክሓትት፡ ክምልስ 
ኣይከኣለን። 
“በል ንደቅስ፡ ኵርምተይ ከኣ ቃንዛ 

ገይራትለይ፡” ብምባል ተሸፊኑ ምስ 

ዝኽሪ ዝሓለፈ ዕላል ከፈተ። ኩሉ’ቲ ምስ 
ኣብርሀት ዝሓለፉዎ ቅጅል እናበሎ፡ ኣብ 
ዓሚቝ ውሽጣዊ ሓዘን ጠሓለ። 
እቲ ተጋዳላይ ኣይተረድኦን። ንጽባሒቱ 

ክቘርሱ ምስ ከዱ፡ “ኣታ ብጻይ፡ እዛ 
ትማሊ ተሰዊኣ ዝበልካኒ ኣብርሀት ደኣ 
መዛምድተይ እንድያ?” በሎ።
እቲ ብጻይ ርእሱ ሒዙ ክጽለል ደለየ። 

“ዋይ ኣነ! ዋይ ኣነ! ኣይትንገሩስ ኢሎምና 
እንድዮም! ኣነ’የ ተጋግየ. . .” ብምባል 
ፍጹም ተረበሸ። 
“ደሓን መስዋእቲ ንኹላትና እንድኣሉ፣ 

ተረጋጋእ። ዘይተጸበኹዎን ብሓደጋ 
መኪና ምዃኑን’ዩ’ምበር መስዋእቲ ደኣ. 
. .” ከተሃዳድኦ ፈተነ። 
ኣለም ተሓኪሙ፡ ሓውዩን መስዋእቲ 

መዛምድቱ ብወዝቢ ሰሚዑን ናብ ቦታኡ 
እናተመልሰ፡ ኣብ ናቕፋ ናብ ዝርከብ 
ኣሃዱ ኣብርሀት ኣላገሰ። ዘዝረኣይዎ 
ክሕብኡ ፈተኑ። “ሸባብ!” ኢሉ ሰላምታ 
ብምሃብ ዝርሕቕ’ምበር ቀሪቡ ዘዕልሎ 
ዳርጋ ሰኣነ። ንመራሕ ጋንታ፡ ወዲ-ዓባየይ፡ 
መስዋእቲ ኣብርሀት ከም ዝሰምዐ’ኳ እንተ 
ሓበሮ፡ ክፍትነኒ እዩ ደልዩ ካብ ዝብል 
ፍጹም ሓሶት’ዩ ብምባል ኣቕበጾ፡ “ኣብኡ 
ዝተረፈት ጋንታ ኣላትና፡ ምስኣ’ያ ዘላ፡” 
ድማ ደጋገመሉ። ኣለም መስዋእታ ከም 
ዝሰምዐን ዝገብሮ ከም ዘይብሉን ኣትሪሩ 
ምስ ነገሮ’ዩ ዝተኣመነሉ። 
“ዝብሎ የብለይን። ግን ስእላ እንተ’ለኩም 

ክትህቡኒ፡” በሎ ንወዲ ዓባየይ። ፈቲሹ 
ክልተ ስእሊ ረኸበሉ። ስእሉ ሒዙ ናብ 
ቦታኡ እናተመልሰ ናብ ኣፍዓበት ኣላገሰ። 
ኣብኡ’ውን ገለ ካብ እንዳ 16 ነበሩ። 
ኣላገሶም። ኤልሳ ገብረህይወት እትበሃል 
መሓዛኣ ንኣብርሀት፡ ንኣለም ምስ ረኣየቶ 
ሃዲማ ብምኻድ ብብኽያት ምእባድ 
ኣበየት። ከይዱ ምስ ረኸባ ኣዒንታ በርበረ 
መሲሉ ፊፍ ክትብል ጸንሓቶ።
“ኤልሳ ደሓን ዲኺ?” ሓተታ።
“ደሓን’የ ኣለም ሓወይ፡ ስዓል’የ ሓሚመ፡

” መለሰትሉ ፊፍ እናበለት።
“ደሓን መስዋእቲ ኣብርሀት ፈሊጠ’የ፣ 

ኣጆኺ ዝግበር የለን፡” በላ። 
ኣብ ገድሊ፡ ሰብን ንብረትን፡ ሰብን 

ኤምዳድን ብሓደ እዮም ዝጽዓኑ። ብዓል 
ኣብርሀት፡ ኣብ ልዕሊ ኤምዳድን ስንቅን 
ተጻዒኖም እናኸዱ፡ ካብ ኵርኳሕን ነዊሕን 
ጕዕዞ ዝተላዕለ፡ መብዛሕትኦም ኣብ ልዕሊ 
ሰናዱቕ ጠያይት ደቂሶም ነበሩ። ገለ ኸኣ 
ሓለዋ ከም ዝወጽኡ፡ ኣተኲሮም ከባቢኦም 
ይከታተሉ። መሬት ትግራይ ኣትዮም 
ብዘት ኣብ ዝተባህለ ቦታ ምስ በጽሑ፡ 
መኪና ሃንደበት ተገምጠለት። ግምብው 
ኢላ ስለ ዝወደቐት፡ እቶም ኣብ ላዕሊ 
ዝነበሩ ተጋደልቲ፡ ብፍላይ እቶም ደቂሶም 
ዝነበሩ፡ ቀዲሞም ኣብ መሬት ወደቑ’ሞ 
እቲ ስንቅን ሰናዱቕን ኣብ ልዕሊኦም 
ወዲቑ ጸቐጦም። ገሊኣቶም ኣየምለሱን 
ሽዓ ተሰውኡ፣ ገለን ሰንከሉ። እቶም እታ 

መኪና ክትግምጠል እንከላ ዘስተብሃሉ 
ኸኣ ነነጢሮም ወጽኡ። ኣብርሀት ደቂሳ 
ትጓዓዝ ብምንባራ፡ በቲ ዘይተሓስበ ሓደጋ 
ምስ ራብዓይ ርእሳ ብ21 መስከረም 1989 
ተሰውአት።

*****

ኣለም፡ ብሽግለት ኣቢሉ ናብ ኣሃዱኡ 
ንገልጠም ኣብ ዝኸደሉ፡ ምድላዋት 
ንመጥቃዕቲ ስርሒት ፈንቅል ሰዓበ። 
ኣብ ስርሒት ፈንቅል ተሳቲፉ፡ ድሕሪ 
ዓወት ብእምባዓረዛ ኣቢሎም ናብ ትግራይ 
ብምስጋር ናብ ድሕሪ መስመር - ናብ 
ምድምሳስ ደርግ ኣብ ሰንዓፈ፡ ዓዲ-ቐይሕ፡ 
ሰገነይቲ፡ . . . - ተመልሱን ንጸላኢ 
ጸራረግዎን። 
ኣብዚ እዋን’ዚ ኣለም ካብ ሓኪም 

ጋንታ ናብ መራሕ መስርዕ ተቐይሩ 
ነበረ። ገብረኪዳን መንገሻ (ገሬ) ዝብልዎ 
ካብ ኣስመራ ዝተሰለፈን ሓደ ነዲኡን 
ምልምል መንእሰይ ንኣለም ቀንዲ ዓርኩ 
ኣብታ መስርዕ ነበረ። ኣዲኡ ብዙሕ 
ጥዕና ኣይነበራን። ቀጻሊ ብዛዕባኣ ምስ 
ተሻቐለ’ዩ። 18ኛ ክፍለ-ጦር ዝበሃል 
ኣሃዱ ጸላኢ ብኸባቢ ሰለድ ይንቀሳቐስ’ዩ 
ተባሂሉ ብዓል ኣለም ናብቲ ከባቢ ኣብ 
ዝንቀሳቐሱሉ ዝነበሩ እዋን’ዩ። ሓደ 
መዓልቲ ኣብ ሰገነይቲ እነከለዉ፡ “ነርወይ” 
ኣምጽኡ ተባሂሎም፡ ኣለም መስርዑ 
ጠርኒፉ ብመኪና ናብቲ ነርወይ ዝምጽኦ 
ቦታ በጽሑ። መራሕ መኪና፡ መኪና 
ክዕሸግ ንድሕሪት እናተመልሰ፡ ጐበዝ ገሬ 
ነጢሩ ክወርድ፡ ኮንጎ ሳእኑ ናብቲ ዓንቃሪቦ 
መእሰሪ ናይታ ኤነትረ ኣትዩ ቍልቍል 
ኣፉ ተደፊኡ ናብ ጐማ መኪና ብርእሱ 
ኣተወ። ርእሱ ኣብኣ እንከላ ተስታረረት። 
ቀልጢፉ ዝረኣዮ ኣይነበረን። መኪና ደው 
ኢላ ብጾቱ ምስ ወረዱ’ዮም ነዚ ግናይ 
ትርኢት ዝረኣዩ። ዝግበር ኣይነበረን። 
ነፍሱ ውዑይ እንከሎ፡ ርእሱ ግን መርኣዪ 
ኣይነበራን። ኣይጸንሑን፡ ኣብኣ ቀቢሮሞ 
ምስ ከቢድ ስንባደ ተረፉ። እዚ ግናይ 
ትርኢት’ዚ ካብ ዓይኒ ኣለም ኣይተፈልየን። 
እቲ ሓደጋ፡ ምስቲ ንኣብርሀት ዘጋጠማ 
ከዋስቦ ፈተነ። ኣብርሀት በቲ ከበድቲ 
ሰናዱቕ ጠያይት ተጸቒጣ ተሳእለቶ። 
ምስሊ ናይዚ ብጻዩን ቀንዲ ዓርኩን ምስቲ 
ናይ ኣብርሀት ተደሚሩ ቅሳነት ከልኦ።   
ብዙሕ ዘይፈላለያ ኣሃዱታት ክፍለ-

ሰራዊት 70ን 16ን፡ ቀቅድሚ ናጽነት 
ሓቢረን ኮር 491 መስረታ። በዚ 
ኣወዳድባ’ዚ ድማ’ዩ ናብ ምሕራር 
ደቀምሓረ፡ ብኡ ኣቢልካ ኸኣ ኣስመራ 
ዝመርሐ። መላእ ሓርነት ኰይኑ፡ ኣሃዱ 
ብዓል ኣለም ግንቦት ኣስመራ ምስ 
ኣተወት ክሳዕ ሓምለ ጸኒሓ ናብ ደቀምሓረ 
ክትምለስ ተነግራ። ኣለም፡ ስድራ ክርኢ 
ናብ ኣስመራ ክመጽእ ምስ ተፈቕደሉ፡ 
ሓደ ዘየቕሰኖ ጉዳይ ከጣልል ወሰነ። 

ኣዘንታዊ - ኣለም በርሀ
ጸሓፊ ዛንታ - ኤፍረም 
ሃብተጽዮን (ወዲ-ገደ)        

ካልኣይን መወዳእታን ክፋል 

ናብ 5ይ ገጽ ይቕጽል

ነተን ኣብ ብስክሊቱ ዘንበረን ኣሳእልን 
ደብዳበታትን ኣብርሀት ኣብ ዝርእየሉን 
ዘንብበሉን፡ ብዛዕባ ስድራኣ ይሓስብ 
ነይሩ። “ወለዳ ይህልዉ’ዶ! ከይደ እንተ 
ረኸብኩዎም እንታይ ኣለዎ! እንተ 
ኸፍአ ስእሊ ጓሎም ኣርእዮም! ንእሽተይ 
እንከላ’ያ ወጺኣ፡ ናይ ተጋዳሊት ጓሎም 
ስእሊ ምስ ርኣዩ እንታይ ይስምዖም 
ይኸውን?” ዝብል ሓሳብ ኣመላለሰ። 
ንኽኸይድ ዝያዳ ድፍኢት ዝዀኖ 
ድማ ስድራ-ስዉኣት መስዋእቲ ደቆም 
ተነጊሮም ብምንባሮም’ዩ። 
ካብ ኣስመራ ብእግሩ ነቒሉ፡ ነቲ ኣብ 

ምዝላቕ ዝተረባረቡሉ ግንባር ዓዲ-
ያቆብ ሰጊሩ፡ ድሕሪ ሰለስተ ሰዓት ጕዕዞ 
ዓዲ-ቢደል ኣተወ። ሓቲቱ ናብ ሓንቲ 
ህድሞ ተመርሐ። “ሰብ ገዛ ከመይ 
ኣርፊድኩም?” በለ ዓው ኢሉ ገበላ 
ምስ ረገጸ። ሓንቲ ጓል 13 ዓመት 
እተኸውን ቈልዓ ተቐልቀለቶ። 
“እንዳ ኣብርሀት ተስፋንኪኤል ኣብዚ 

ድዩ?” ሓተታ ዓይኒ-ዓይና እናጠመተ።  
“እወ፡ እቶ!” ኢላቶ፡ ኣብዚ ኣላ ዘይበላ 

ተሰወረቶ። ኣይጸንሐን፡ ኣቦን ኣደን 
ተመራሪሖም ህሩግ በሉዎ። ኣብ ቀብሪ 
ዓዲ እዮም ጸኒሖም። ሰላምታ ምስ 
ተለዋወጡ፡ ሓፈሻዊ ዕላል እናዕለሉ፡ 
ኣደይ ጽግሃና ወልደገብርኤል (ኣዲኣ 
ንኣብርሀት) ቡን ኣፍለሓ። 
“ኣንታ ወደይ ኣይፈለጥናካን፣ መን 

ኢኻ?” በላኦ ዕላል ኣመንግው ኣቢለን።
“ሓቅኽን ኣደ፡ ኣይትፈልጣንን 

ኢኽን። ኣነ ኣብ ሜዳ መዛምድቲ 
ኣብርሀት ጓልኩም’የ ነይረ። ብወግዒ 
ተጋደልቲ ተሓጺና ክንምርዖ ምስ 

ተወሰነ ዕድል ኣይገበርናን. . . ፡” ምስ 
በሎም ብትሑት ድምጺ፡ ዘይተጸበይዎ 
መርድእ ድዩ ብስራት ክፈልዮ ዘይከኣለ 
ስምዒት ኣብ ገጻቶም ኣንበበ። ከቢድ 
ስቕታ ሰፈነ። 
“ዛንታኣ ክነገረኩም ኢለ’የ መጺአ፡

” ኢሉ ኣብርሀት ኣብ ኣፍዓበት 
ዝተሳእለታ ስእሊ ኣውጺኡ ሃቦም። 
ወለዲ፡ ነታ ብቘልዓኣ ዝተፈልየቶም 
ጓሎም ርእይ ምስ ኣበሉ፡ ከምዚ ሽዑ 
ዝተረድኡ፡ ኣውያትን ብኽያትን 
ኰኑ። ብዝከኣሎ ከተሃዳድኦም ፈተነ። 
“መስዋእታ ተነጊርኩም እንዲኹም፡ ኣነ 

ሕጂ ታሪኻ ክነግረኩም፡ ስእላ ድማ 
ከርእየኩም ኢለ’የ መጺአ. . .” ብምባል 
ከተሃዳድኦም ፈተነ። 
ናብ ውኖኦም ምስ ተመልሱ፡ ነዊሕ 

ኣዕለሉ። ኣለም መሬት ከይመሰዮ 
ተበገሰ። “ኣበይ’ዩ ዓድኻ? ስድራኻኸ 
ኣበይ ኣለዉ እዚ ወደይ?” በሉዎ 
ኣቦይ ተስፋሚካኤል ገብረስላሴ 
እናኣፋነውዎ።
“ዓደይ ጕራዕ እዩ። ስድራይ ግን 

ኣብ ገዛ ባንዳ፡ ጥቓ እንዳ የማነ ድኳን፡ 
እንዳ ግራዝማች ሃብቱ ድይብ ኢልካ፡
” መለሰሎም። ክሓድር’ኳ እንተ 
ደለይዎ፡ ኣለም ግን ኩነታቶም ስለ 
ዝኸበዶ ክኸይድ ወሰነ። ኣብ ጅባኡ 
ካብ ኣምሓራ ዝረኸባ 10 ብር ጸኒሓቶ 
ኣውጺኡ፡ ነደይ ጽግሃና፡ “እዚኣ ንሽኰር 
ትዀነክን’ያ፡” ኢሉ ሂቡወን ተበገሰ። 
ውጽእ ክብልን ስእሊ ስውእቲ ጓሎም 
ኣብ ኢዶም ዝሓዙ ስድራ ዳግማይ 
መሪር መልቀስ ክጅምሩን ሓደ ኰነ። 
ጐረባብቲ ኣርኪቦም ኣተሃዳድእዎም። 
ኣለም ድማ ዝነበሮ ሓላፍነት ብጸይቱ 
ኣውሪዱ፡ ከባቢ ሰዓት ሓሙሽተ ናይ 
ምሸት ካብ ዓዲ-ቢደል ነቒሉ፡ ኣማስያኡ 
ኣስመራ ኣተወ።
ኣለም፡ ኣብ ኣስመራ ኣይጸንሐን። 

ቀልጢፉ ናብ ኣሃዱኡ፡ ደቀምሓረ፡ ከደ። 
ድሕሪ ክልተ ወርሒ ናይዚ ፍጻመ፡ 
ኣብ መወዳእታ መስከረም ኣቢሉ፡ 
ኣዲኡ ንኣለም ዘየለለያኦ ኣቦ ተረንሽዋ 
ዑፍን ሒዞም ንገዛ መጽኡወን። ብዛዕባ 
ኣብርሀት ዘይተነግራ ወላዲት፡ በቲ 
ኣቦኣ ንኣብርሀት ዝሓበረን ኣመና 
ተገረማን ሰንበዳን። 

“ከምኡ’ዩ ህይወት፡ እቲ ገድሊ 
ክንስዋእ’ምበር ክንፋቐር ከም 
ዘይከድና’ዩ ኣርእዩና፡” ይብል ኣለም 
ኣብ ሎሚ ኰይኑ ንፍጻመታት ትማሊ 
እንክዝክር። ብርግጽ፡ ፍቕሪ ኣብ ገድሊ፡ 
ገድሊ ኣብ ፍቕሪ ኣሎ።

. . .

ጽጽማቝ ናይዚ ዛንታ’ዚ ኣብቲ 18 
ሰነ 2024 ብማእከላይ ቤት-ጽሕፈት 
ህግደፍን ህግደፍ ዞባ ማእከልን 
ዝተኻየደ መደብ ዝኽሪ 20 ሰነ 
ተተሪኹ። ኣዘንታዊ፡ ሓላፊ ፐርሰናል 

ፍቕሪ ኣብ ገድሊ፡ ገድሊ ኣብ ፍቕሪ

ስውእቲ ኣብርሀት ተስፋሚካኤል ምስ ብጾታ፡ ደው ካብ ዝበሉ የማነይቲ

ማእከላይ ቤት-ጽሕፈት ህግደፍ፡ ኣለም 
በርሀ፡ ምናልባት ብማለት፡ ድሕሪ 30 
ዓመት ደሃይ ወለዲ ኣብርሀት ከጣልል 
ተበገሰ። ሓታቲቱ፡ ኣብ ኣስመራ 

ካብ ገጽ 4 ዝቐጸለ

ዘኢትነገር
ሓንሳእ ዎፍ ኢሉ ነየድሃበ ሰለም 
ዘመኑ ብሃልኪ ኣፋሪቑዋ ዓለም 

ሳላኣ ድማ‘ዩ 
ሳላ’ታ ጽንዕቲ ዕርፊ ዘይትንቕነቕ ነዊት 

መረረ ዘኽተመ ስዕረት ጎልያድ 
ብዳዊት 

ሽዑ እወ ሽዑ 
እቶም ደሙ ሰትዮም ኣዕጽምቱ ዝገሃጹ
ብጭርቃን ወኻዕታ ኣኲባዕ ዘላገጹ

ኣብ ኢዱ ምስ ወደቑ
ባይታ ገዲፎም ህሮሩማን ምስ ለጠቑ
ካብ ጸባ ዘይተረኸበስ ካብ ማይ-ጨባ
ከም ግብሮም ኣይፈደዮምን ክዕምጽጽ 

ክጠዊ
ለውሃት መሃሮም ከምቲ ርህሩህ 

ሳምራዊ።

በዚ እውን ኣይዓገበን
እቲ ዕሸል ጎበዝ ልሙዕ ስየ 
ሂወቱ በጃ ህዝቡ ዝወፈየ 
ዝፈሰሰ ደሙ እናዛረየ
ዝረኸሰ ቁስሉ ከይሓወየ 
ዝተጻዕኖ ሽኸም ከይነከየ
ጽሙእ ጎረሮኡ ከየርወየ
ሰላም ኮይኑ ምስ ጸሓየ

ካብ ግዳም ዓዲ ምስ ኣተየ
እፎይ ኢሉ ነይጸወየ 

ንዓኡስ ኩሉ ወጮ ኢዩ ኣየርኣየ
ካብ ገድሊ ናብ ገድሊ ኣይበረየ

እወ ትማሊ ትማሊ 
ብሰርብን ነጉድን
ዝናምን ህርህርን

ብተባዕ ሓሞቱ ኣባይ ክሕምሽሾ 
ጸሊም ክረምቲ ኣሕሊፉ ኩሉ ንኽሕሾ

ከምዚ ጌሩ ጸሓይ ኣብሪቑ 
ጭቃታት ኣድሪቑ
ኣብቲ ሃያብ ቀውዒ 

እዝገ’ሻሎ ምህርቲ ዝሕፈሰሉ ብወግዒ 
እወ ኣብቲ ወቕቲ እቲ 

ከበሮ ደሚቑ ተሰንዩ እምብልታ 
ሽዑ ክንዲ ብላዕ ስተ-ደቅስ-ዕረፍ
ክንዲ ክበር-ንበር-እቶ-ሕለፍ

ሕጂ’ውን ክንዲ ዓስቢ ጽረ ጽፈፍ 
ኣርኣየ እምበር ኣይረኣየን 
ሃለኸ ‘ምበር ኣየዕረፈን

ይኣኽለኒ ኢሉ ነብሱ ኣይነሓፈን 
ሓመዱ ኣይነገፈን። 
ብማንካ ኣይተላዕሎን 
ዕማኾ ኣይጎደሎን 
ዘይሃስስ ምስሉ 
ዘይሓወየ ቁስሉ

  ትማሊ‘ዩ ዝሓለፈ ክረምቲ 
ጣቓ ግመ ዝጐልበቦ ጸልማት ለይቲ 

እወ ኣብ’ቲ እዋን እቲ 
ጸበባ ‘ምበር ካልእ ዘይሕሰቦ 
ሃልኪ ‘ምበር ጥዑም ዘይዝረቦ 

ሓመድ ኣዳም ናይ ንቡር ዘይርከቦ።
ኣየወ! ምድረ ሰማይ ሓዊ እናተኾዐ 
ሕንዚ ተዘሪኡ ተኾርባታት ኣምዐ 
ዘመን ውርውራ ሽግር ዝኸበቦ 
ዘራይ ተሓሪሙ ዓቕሊ ዝጽበቦ
ድግዲጊት ተዓጢቕካ ንድሕሪት 

ዘይቅለቦ።

ጎልያድ ንዳዊት ክዕግቦ
ካን ያዕ ዝብል ኣልቦ!

እንትርፎ ዘጣቕዕ ዝምድር
ኣእዳዉ ዓሚኹ ዝዘብጥ ኣዂድር

ግና ኣየርፈደ!
ብቃላት ምጉብዕባዕ ከይረዓደ

‘ኣሜን’ ኢሉ ከይሰገደ 
የግዳስ ከም ሺሾ ንህቢ

ኣብ ልዕሊ ኣባዪኡ ክዝምቢ 
ጽጉእ ሓይሉ ብነድሪ ክድርቢ 

ተሰጊሩ. . . ተሓሊፉ 
ሓሊፉ!

ንኽሓልፍ ግን ኣሽሓት’ዪ ኣሕሊፉ 
እምበኣር በዚ ሰጊሩ’ዩ 

እቲ ዕሸል ጎበዝ ልሙዕ ስየ 
ሂወቱ በጃ ህዝቡ ዝወፈየ 

እዚ እዩ ፍለጥዎ 
መጻኢ ወለዶ ክዝክርዎ 

ታሪኹ ክወርስዎ 
ኣብ ዕንጸይቲ ጽረብዎ 

ኣብ እምኒ ቀሪጽኩም ሓወልቲ 
ትኸልዎ 

ኲሒልኩም ስኢልኩም ብወርቂ 
ቀለም ለብጥዎ 

ብቓላት ወቂጥኩም ኣብ ብራና 
ኣስፍርዎ 

ግን ብሃተ-መተ ቃላት ክብሩ 
ከይተፍኩስዎ

በቲ ደብዛዝ ሕብሪ ጅግንነቱ 
ከይተህስስዎ 

ዘይከኣለኩም እንተ ኾይኑ ግደፍዎ 
   ዘኢትነገር! 

ኢልኩም ዕጸውዎ 
ዘይናቱ ከይትህብዎ።

 ተስፉ ዘርኣብሩኽ (ገዛ-ኸኒሻ) ተስፉ ዘርኣብሩኽ (ገዛ-ኸኒሻ)

ዝቕመጥ ሓዊ ኣብርሀት ረኸበ’ሞ 
ወለዶም ብህይወት ከም ዘለዉ 
ሓበሮ። ብድሮ’ቲ መደብ ዝተኻየደሉ 
መዓልቲ ናብ ዓዲ-ያቆብ ከይዱ፡ ንወዲ 

93 ዓመት ኣቶ ተስፋንኪኤል 
ገብረስላሴን ጓል 83 ዓመት ወይዘሮ 
ጽግሃና ወልደገብርኤልን ብምርካብ 
ናብቲ መደብ ዝኽሪ ንኽሳተፉ ዕድመ 
ኣቕረበሎም። ነቲ ትረኻ ብኣካል 

ሰሚዖምን ናብ መድረኽ ወጺኦም ምስ 
ላዕለዎት ሓለፍቲ ግንባርን መንግስትን 
ናይ ዝኽሪ ስእሊ ተሳኢሎምን። ካብ 
ኣወሃሃድቲ መደብ ዝተዳለወሎም 
ንነፍሲ-ወከፎም ጋቢን ኣብ ፍሬም 
ዝኣተወት ዓባይ ስእሊ ስውእቲ ጓሎምን 
ድማ ተቐቢሎም።
እዞም ስድራ፡ ብዘይካ ኣብርሀት ክልተ 

ኣወዳት ተጋደልቲ፡ ኣበድን በረኸትን፡ 
እውን ሞባእ ንሃገር ከፊሎም’ዮም።

ወለዲ ስዉእቲ ኣብርሀት ኣብ ዝኽሪ 20 ሰነ 2024

‘ሰነ’ - ሓወልቲ ሰማእታት
እንተዘይትሓልፍዮ ብዓቕሊ 
ምሩጽ ሞባእ እንተይዘትኸፍሊ 
ኣብ ዝባንኪ እንተዘይተዕቅሊ 
ነቲ ኣይሂ  እንተዘይትጸውሪ 
ነቲ ጸላም እንተዘይትሰግሪ 
ከም ዓረ እንተዘይትተሪ 

ራህዋ’ዶ ምረኸበት እታ ግንቦት 
ብሓጉስ’ዶ ምዓለለት
ሽማ’ዶ ምተረቚሐት

ልዕሊ ኩሉንዶ ምደመቐት?  
ንስኺ ግን ‘ሰነ’

ሳላ ዝመከትኪ ነቲ እምባ
ሳላ ዘሕለፍክዮ ነቲ ጸበባ 
ሳላ ዝጻወርክዮ ነቲ ኣበሳ 
ብኣኺ እወ ግንቦት ነጊሳ 
ናይ ዓወት ጋማ ኣሲራ

ኣብታ ዘንጊ ሰቒላ ባንዴራ። 
እምበር ንስኺ  ድኣ ሰነ
 ንሓዋሩ  ክትበርሲ

 ካብ  ወርሓት  ክትድምሰሲ
 እልቢ ተኣኒኑ 
ኣዕናዊ  ተፈቲኑ 

ግዳ ኩሉ ከንቱ ኮይኑ
ኣብኡ እንከሎ መኺኑ
እቶም ዝተጃህሩ 
እቶም ዝፈከሩ 

ከጥፍኡኺ ዝወፈሩ
ሰብክን  መሬትክን  ከጽንቱ 

እንታይ ዘይፈተኑ 
ንሰኺ ግን  ‘ሰነ’
በራውር ዕሸላት 
ኣዋልድ  ኣወዳት 
ዓበይቲ ኣያታት
  ከፊልኪ ሞባእ

ህይወት እቶም ሕሩያት
ሓወልቲ ኰይንኪ ንሰማእታት። 
ዘልኣለማዊ ዝኽሪ ንሰማእታትና! 

ግርማይ መንግስቱግርማይ መንግስቱ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

ናይ ዙፋን ሕቶሓደ ቤተ-ሰብ ካብ ወጻኢ ይኣቱ’ሎ 
ክስማዕ ከሎ፡ ግዱሳት ዓጽመ-ስጋን 
ፈተውትን ፍዮሪኦም ሒዞም ብሕጕስ 
መንፈስ ኣብ መዓርፎ ነፈርቲ ይቕበሉ፡ 
ወይ ድማ ኣብ ጋሻ ዘዕረፈሉ ቦታ 
ከይዶም እንቋዕ ደሓን መጻእካ ይብሉ። 
ወይዘሮ ሰንበቱ ዘርአ’ውን ካብ ዓዲ 

ጥልያን ናብ ኣስመራ ኣብ ትኣትወሉ 
ኵሉ ግዜ ነዚ ክብሪ’ዚ እያ ትፈልጥ። 
መፋርቕ 1987 ዓመተ-ምህረት ናብ 
ኣስመራ ኣብ ዝመጽኣትሉ ግዜ ግን 
ኣይግድን። ዳርጋ ካብ ኣሕዋታ 
ዝተቐበላ ሰብ ኣይነበረን። ክብድብድ 
እናበላ ካብ መዓርፎ ነፈርቲ ትኽ ኢላ 
ናብታ ኣብ ማይተመናይ ትርከብ 
ገዛኣ ከደት። ኣሕዋታ ገዛ ከፊቶም 
ክጸንሑዋ’ኳ ተስፋ እንተ ነበራ፡ 
ገዛኣ’ውን ዕጹው ኢዩ ጸኒሑዋ። 
“እዞም ስድራ ኣበይ ከይዶም?” ኢላ 
ንጐረባብቲ እንተ ሓተተት ናብ ሹቕ 
ከም ዝኸዱ ኣምሲሎም ኣመኽነዩ። 
መፍትሕ ካብ ጎረቤት ወሲዳ ናብ 
ገዛ ድሕሪ ምእታዋ’ውን ዝቕበላ ሰብ 
ስለ ዘይረኸበት ዓቕላ ጸበባ። እቶም 
ኣብ እንዳ ሃይለ ዘርአ - እምባጋልያኖ 
ገዛኡ ሓዋ - ኣብ ሓዘን ዝነበሩ ቤተ-
ሰብ፡ ሰንበቱ ኣስመራ ከም ዝኣተወት 
ተነግሮም። ሓዘንተኛታት፡ ሓብቶም 
ኣብ ዕጹው ገዛ ምምጻኣ ኣሰንበዶም። 
ህድኣት ዘርአ፡ ተቐላጢፋ ክትከዳ’ኳ 
ነቒላ እንተ ነበረት፡ ግን ሹቕ ዝጸንሐት 
ክትመስል ስለ ዝነበራ ኣስቤዛ ተማሊኣ 
ክትኣቱ ተነግራ። ከምቲ ዝተነግራ 
ምኽሪ ገይራ ሓብታ ከይትጥርጥር ገጻ 
ኣብሪሃ ዝከኣላ ጥንቃቐ ኣማሊኣ ናብ 
ሰንበቱ ከደት። ኣወዳት ኣሕዋታ’ውን 
ድሒሮም ተቐልቀሉዋ። እንተዀነ እቲ 
መንፈስ ምሉእ ኣይነበረን። ገርሀኛታት 
ሃንደበት መርድእ ከይነግሩዋ ስክፍታ 
ስለ ዝበዝሐ እንታይ ምግባር ከም 
ዝሓይሽ ክመኻኸሩ ሕቱኽቱኽ 
ኣይተረፈን።
ሰንበቱ፡ እትው ውጽእ ምባል 
ናይ ኣሕዋታ ኣይበርሃላን። 
ብዛዕባ ንመቐበሊኣ ዝኸውን 
እኽለማይ ንምድላው ዝንቀሳቐሱን 

ዘሕሸኽሹኹን ዝነበሩ መሲሉዋ’ኳ 
እንተጸንሐ፡ ግን ኣይተበራሃን። “ኣንታ 
እንታይ ኢኹም ኴንኩም?” እውን 
በለቶም።
“ዝዀንናዮ ነይብልና! …” ኢሎም 
ብፍሱህ ገጽ መልሲ ክህቡዋ ይፍትኑ’ኳ 

እንተነበሩ፡ ኣብ 
ገጻቶም ግን ንይምሰል 
ነገር ከተንብብ 
ኣይጸገማን። እቶም 
ኣሕዋት፡ ንጋሻኦም 
ንጹር ብዘይኰነ 
ኣገባብ ሓድሕዶም 
ክትዕ ገጠሙ። 
“ንንገራ፤ ኣይፋልን፤ 
ቅድም ተዕርፍ፤ 
…”  ክበሃሃሉ ኣብ 
ምጭቕጫቕ እዮም 
ዝነበሩ። 

ቤተ-ሰብ ሰንበቱ፡ 
ብሓቂ ኣብ ውዑይን 
ረዚንን ሓዘን እዮም 
ነይሮም። ሓዋ 
ወልደስላሰ ዘርአ 
ምስ ብዓልቲ-ቤቱ 
ዙፋን ዑትማን፡ ጓሉ 
ተኽኣ ወልደስላሰ፡ 

ሰይቲ ሓዉ ሕርይቲ ዓንዶም -ሰይቲ 
ገረኽስቶስ ዘርአ ምስ ካልኦት ግዳያት 
ደቂ ምለዛናይ ቍሸት-ሓመርቶቕ 
ብወተሃደራት ኢትዮጵያ ስለ 
ዝተቐትሉ፡ ኩሉ ቤተ-ሰብ ኣብ ከቢድ 
ሓዘን ተዋሒጡ ነበረ።
ሓመርቶቕ፡ ኣብ ጥቓ ደናጉል 
ትርከብ ቍሸት ምለዛናይ እያ። ኣብ 
መንጎ ኣኻውሕ ዝተደኰነት ሓሓሊፈን 
ዝረኣያ ናይ ደንበታት ሃዳሙ ገዛውቲ 
ኣለዋኣ። ነበርታ፡ ዝያዳ ኣብ ጕስነት 
ዝነጥፉ ሰላማውያን ሓረስቶት እዮም። 
ክንዲ ዝዀኑ ድማ እዮም፡ ካብቲ 
ብደቂ-ሸሓይ ኣቢሉ ናብ ደናጉል ገጹ 
ዝወረደ ናይ ስርዓት ደርግ ኮማንዶ 
ኣየርወለድ ክሃድሙ ዘይፈተኑ። 
ትጽቢቶም ዝነበረ፡ ምስ ከምኣቶም 
ዕጡቓት ሰራዊት ተጋደልቲ ክገጥሙ 
ደኣ’ምበር ናይ ምጥቃዕ ተልእኾኦም 
እንከላይ ናብ ሰለማውያን ገባር ቈልዓ-
ሰበይቲ ዝቐንዐ ኣይመሰሎምን። 
ኣየርወለድ ኮማንዶ፡ ሕልና ናይ 
ደቂሰባት ዝውንኑ ፍጡራት ውዒሎሞ 
ኢልካ ክትኣምኖ ዘሸግር ተግባር እዩ 
ፈጺሙ። እቲ ፍጻመ፡ ኣብ 29 ግንቦት 
1987 እዩ። 102 ኣየር ወለድ ኮማንዶ 
ስርዓት ደርግ፡ ኣቐዲሙ ኣብ ከባቢ 
መቐርካን ጽላለን እዩ ክተኣኻኸብ 
ቀንዩ። ዕለት 27 ካብኡ ናብ መሬት 
ምለዛናይ ብምንቅስቓስ ከኣ ኣንጻር’ቶም 
ኣብ ደናጉል ዝተቐባበሉዎ ተጋደልቲ 
ውግእ ከፈተ። ተጋደልቲ ብወገኖም 
ሓያል ናይ ጸረ-መጥቃዕቲ ተበግሶ 
ወሲዶም ንድሕሪት መለሱዎ። ከባቢ 
ሰዓት ሸውዓተ ምሸት፡ ካብቲ ውግእ 
ተኣልዮም ዝወዓሉ ክፋል ካብ ነበርቲ 
ቊሸት ሓመርቶቕ፡ ጸላኢ ጠቕሊሉ 
ዝረሓቐ መሲሉዎም ጥሪቶምን 

ቈልዑቶምን ጠርኒፎም ናብ ቊሸቶም 
ተመልሱ። ድሕሪ ሰዓት ሸሞንተ 
ምሸት ግን፡ እቲ ኣየር ወለድ ኮማንዶ 
እንደገና ውግእ ወሊዑ። ንተጋደልቲ 
ደፊኡ ክሳብ ቊሸት ሓመርቶቕ 
ተቘጻጸረ። ካብ ሰዓት ኣርባዕተ 
ወጋሕታ ጀሚሩ እቲ ኵነታት ስለ 
ዝቐጸለ ኸኣ፡ እቲ ውግእ ውዒሉ 
ሓደረ።
ኣጋውሎ ናይቲ ውግእ ዝተገንዘቡ 
ተጋደልቲ፡ ወጋሕታ ረቡዕ ናይ ዕለት 
29፡ ነቶም ኣብ ዓንኬል ውግእ ዝነበሩ 
ገባር፡ “ያላ ካብዚ ከባቢ ተኣለዩ” 
ኢሎም ሓበሩዎም። እቶም ዕድል 
ዝረኸቡ ገባር ካብ ዙርያ ሓደጋ 
ዓውደ-ውግእ ክእለዩ ኸለዉ፡ ነበርቲ 
ቊሸት ሓመርቶቕ ግን ድሮ ኣብ 
ውሽጢ ቍጽጽር ጸላኢ ኣትዮም ስለ 
ዝነበሩ ንኽወጽኡ ዕድል ኣይነበሮምን። 
በቲ ዝሓደረ ተዂሲ ከብቲ በሪረን ካብ 
ደንበአን ወጺአን እየን። እተን ኣብ 
ጽኑዕ መዳጐኒ ዝተዓጽዋ ጤለ-በጊዕን 
‘ግዳም ወጺእና ንዝኸፍአ ሓደጋ 
ካብ ንቃላዕ ህድሞና ይስተረና’ ዝበሉ 
ሰላማውያን ህዝቢ ግን ካብ ገዛኦም 
ኣይተንቀሳቐሱን።
ኣብታ ንግሆ’ቲኣ ሓደ ወዶገባ 
-ኤርትራዊ ኣባል ሰራዊት ጸላኢ- 
ናብ ገዛ ተኽላይ ኣብርሃ ተስፋጋብር 
መጺኡ ኳሕኵሐ። ተኽላይ ምስ 
ከፈቶ፡ እቲ ዕጡቕ “ማይ ኣስትየኒ፡” 
ይብሎ። ተኽላይ’ውን ኣቐበሎ። ታኒካ 
ማይ ካብ ተኽላይ ተቐቢሉ ድሕሪ 
ምስታዩ ንተኽላይ ሓንሳብ ተኵሩ 
ጠመቶ። ቀጺሉ፡ “እንታይ ድኣ 
ትገብር ኣብዚ?” ኢሉ ይሓቶ።
ተኽላይ፡ “እንታይ ድኣ’ሞ ክገብር?”
“ካብዚ ከባቢ ትርሕቕ፡ ሕማቕ 
ኵነታት እኮ’ዩ ዘሎ!”
“በየን ኣቢለ’ሞ ክወጽእ?”
“ሕጂ በዚኣ ኣቢልካ ውጻእ፡” ኢሉ 
ናብቲ ጠላቕ ቦታ የመልክተሉ።
“እዘን ቈልዓ ሰበይተይ’ከ?” 
“ንቘልዓ ሰበይትኻ’ስባ ኣይቀብጹወንን 
ይዀኑ፡ ንስኻ ግን መንእሰይ ኢኻ፡ 
ግድን ክትወጽእ’ዩ ዘለካ፡” በሎ።
ተኽላይ ከምታ እቲ ዕጡቕ 
ዝበሎ ገይሩ ብጥንቃቐ ወጽአ። ግን 
ኣጸቢቑ ኣይረሓቐን። በተን ንድሕሪት 
ዝገደፈን ስድራ-ቤቱ ስለ ዝተሻቐለ 
ኣርባዕተ ኪሎሜተር ርሒቑ ኣብ ሓደ 
ምንቃዕ ተሓቢኡ ናብ ገዛኡን ብሓፈሻ 
ናብታ ቍሸትን ኣማዕደወ። 
ከባቢ ሰዓት ትሸዓተን ፈረቓን ረፋድ፡ 
ወተሃደራት ካብ መታዀሲ ቦታኦም 
ተንሲኦም ኣብታ ቍሸት ክንቀሳቐሱ 
ተራእዩ። ሰዓት 10 ምስ ኰነ ብፍላይ፡ 
ኣብ ገዛኡን ጎረባብቱን ጠያይትን 
ቦንባን ክትኰስን ምስኡ ለጊቡ 
ኣውያት ክእወ ሰምዐ። ቀጺሉ እቲ 
ገዛውቲ ብሓዊ ክቃጸል ተመልከተ። 
ተኽላይ፡ እዝኑ እናሰምዐን ዓይኑ 
እናርኣየን ምእማኑ ስኣነ። ዝብሎን 
ዝጭብጦን ጠፊኡዎ ኣዕለበጠ።
ገብረኽስቶስ ዘርአ፡ - ሓው ሰንበቱ 
ዘርአ - ዝወለደት ትለድ ኢሉ ካብ በረኻ 

ናብቲ ብወተሃደራት ሓዊ ዝተረኵዓሉ 
ቍሸት ክኣቱ ፈተነ። እንተዀነ፡ ገና 
ከይኣተወ ኸሎ፡ ወተሃደራት ጸላኢ 
ጠያይት ብሬን ከዝንቡሉ ስለ ዝጀመሩ 
ንድሕሪት ተመልሰ። ሽዑ፡ ብዓልቲ 
ቤቱ ሕርይቲ ምስ ካልኦት ስድራ-ቤት 
ኣብ ውሽጢ’ቲ ኢሰብኣዊ ተግባር 
ዝወርዶ ዝነበረ ቍሸት እዮም ዘለዉ። 
ትሕቲ ሸውዓተ ዓመት ዝዕድመኦም 
ደቂሓዉ ደቂ ወለደስላሰ ዘርአ፡ 
- መብራህቱን ተኽልዝግን 
ዝተባህሉ - ካብታ ቍሸት ኣጣል 
ኮብኲቦም ክወጽኡ ኸለዉ በቶም 
ወተሃደራት ተራእዩ። ከምቲ 
ንሓወቦኦም ዝገበሩዎ ነዚኣቶም’ውን 
ብጠያይት ተመልከተለይ ጨመተ 
ተተሓሓዙዎም። እቶም ቈልዑ 
ኸኣ ተመራሪሖም ኣብ ሓንቲ በዓቲ 
ኣተዉ። እቶም ዝከታተሉዎም 
ዝነበሩ ወተሃደራት ግን ሕጂ’ውን 
ኣይነሓፉዎምን። ናብታ እቶም 
ቈልዑ ዝኣተዉዋ በዓቲ ከይዶም፡ 
ኣብ መእተዊ ናይታ በዓቲ ኩምራ 

ኣዕጻውን ሓሰርን ኣከቡ። ነቲ ኵምራ 
ሓሰር ላንባ ከስኪሶም ኣቃጸሉዎ’ሞ 
እቲ በዓቲ ብትኪ ዒግ! በለ።
ቍሸት ሓመርቶቕ ብኣውያት፡ 
ምውጫጭ ቈልዑን ድምጺ 
እንስሳታትን ተዅሲ ጠያይትን ቦምባን 
ተናወጸት። ናይቲ ሓዊ ዝኣተዎ 
ሃዳሙ ትኪ ሰማይ ዓረገ። እቲ ሰራዊት፡ 
ዝሕረድ ሰብ ሓሪዱ፡ ብጥይት ዝቕተል 
ቀቲሉ፡ ምስቲ ህንጻታት ዝቃጸሉ ገባር 
ኣቃጺሉ፡ ዝሕረዳ እንስሳታት ሓሪዱ 
በሊዑ ካብቲ ከባቢ ድሕሪ ምእላዩ፡ 17 
ዝተረሸኑን ብሓዊ ዝተቓጸሉን ገባር 
ተጸብጸቡ። ንሳቶም ድማ፥
ነብሰ-ጾር ምልእተ ሰረቐ ዓንድማርያም 
-ጓል 18 ዓመት መንእሰይ ሰበይቱ 
ንተኽላይ፡ ጓል ክልተ ዓመት 
ኣኽበረት ተኽላይ ኣብርሃ - ጓል’ቲ 
በቲ ኤርትራዊ ዕጡቕ ጸላኢ ነብስኻ 
ኣውጽእ ዝተባህለ ተኽላይ፤ ወልደስላሰ 
ዘርአ፡ ብዓልቲ-ቤቱ ዙፋን ዑትማን፡ 
ጓሉ ተኽኣ ወልደስላሰ ዘርአ፤ ሕርይቲ 
ዓንዶም -ሰይቲ ገረኽስቶስ ዘርአ፤ ኣሚነ 
ኣርኣያ፡ ለተኣምላኽ ገብርሂወት ሰይቲ 
ኣሚነ፤ ኢለን ተስፋጋብር -ሰይቲ ግደ፡ 
ዓንደብርሃን ገደ ብጥይት፡ ደሃብ ገደ 
ብጥይት፡ ሉቻ ዑቕባዝጊ ከኣ ሰይቲ 
ወዱ ንግደ፤ ክሳዱ ብኻራ ዝተቘርጸ 

ኣቶ ጸጋይ ተስፋማርያም፡ ዙፋን ባህታ 
ሰይቲ ገብረእየሱስ -ሰይቲ ወዱ ንኣቶ 
ጸጋይ፡ ህጻን ኣብርሃጼን ገብረእየሱስ፤ 
ወልዱ ተምነዎ ኣብ ገዛኡ ነዲዱ፤ 
ተወልደብርሃን ፍጽሃጼን ኣብ ገዛኡ 
ምስ ምሉእ ንብረቱ ነዲዱ፤
ለተኣምላኽን ድሃብ ግደን ክልተአን 
ብሓንቲ ፌሮ ተኣሲረን ብጥይት 
ተቐቲለን ጸኒሐን። ዙፋን ባህታ ሰይቲ 
ገብረእየሱስ ጸጋይ፡ ቅድሚ ሞታ 
ነቶም ዝርሽኑ ዝነበሩ ወተሃደራት 
ትብዓትን ድፍረትን ብዝመልኦ 
ቃላት ተዛረበቶም።  ንሰባኣያ -ንኣቶ 
ገብረእየሱስ- ብጥይት ምስ ወግኡዎ 
ነቶም ፈጸምቲ እከይ ብትሪ ክትዛረቦም 
ከላ፡ ሽዑ ምስኣ ዝነበሩ ካብቲ መዓት 
ንስክላ ዝወጽኡ ሰብኣያን ደቃን ከምዚ 
ዝስዕብ ይምስክሩ፥ 
“ኣታ! ገባር’ዶ ኣይኰነን፡ ኣብ 
ምንታይ ስለ ዝወዓለ? ንሓረስታይ 
ደፋእ ድንኩል ብጥይት! …” 
እንተበለቶም፡ እቲ ወተሃደር ሻንብቆ 
ብረቱ ናብ ወይዘሮ ዙፋን ኣዚሩ 

ብጥይት ግንባራ ሃሪሙ ቀቲሉዋ። ነቲ 
ዝቘሰለ ብዓል-ቤታ ኣቶ ገብረእየሱስ 
ምስ ደቁ ድማ ናብቲ ህድሞ ኣእትዮም 
ቦምባ ረኲዖምሉ። ሓንቲ ቦምባ ጥራይ 
ዘይኰነ ነታ ንጽህቲ ስድራ-ቤት 
ክሳብ ሰለስተ ቦምብታት’ኳ እንተ 
ተደርበያ ግን እታ ሓንቲ ጥራይ እያ 
ተፈንጂራ። ሽዑ ጓል ሓሙሽተ ዓመት 
ዝነበረት ኣድሓነት ገብረእየሱስ ዓይና 
ክትህረም ከላ፡ ሕድሪ ገብረእየሱስ ከኣ 
ኣብ እግሩ ቈሰለ። ግደይን ጸጋን ግን 
ብዕድል ኣይተሃርማን። 
እቶም ወተሃደራት ንገዛ እንዳ ኣቶ 
ገብረእየሱስ ከቃጽሉዎ ፈቲኖም 
ኣበዮም። ብካልእ ገዛውቲ ጀሚሮም 
ተመሊሶም ከቃጽሉዎ ካብቲ ቐጽሪ 
ምስ ዘበሉ ኸኣ፡ ኣቶ ገብረእየሱስ 
ገለ ስጕምቲ ክወስድ ትንፋስ ረኸበ። 
ብቐዳምነት ደቁ ንምውጻእ ተበላሓተ። 
ብድሕሪት መንደቕ ኣፍሪሱ ነታ 
ጓል ትሸዓተ ዓመት ዝዓበየት ግደይ 
ጓሉ ብምትብባዕ ምስ ኣሕዋታ 
ተሰሓሒቦም ንግዳም ከም ዝወጽኡ 
ብምግባር “ኪዱ ጥፍኡ” በሎም። ንሱ 
ግን ክንቀሳቐስ ዓቕሚ ስለ ዘይነበሮ 
ካብቲ ከባቢ ከይረሓቐ ተሓብአ።

                     ይቕጽል                     ይቕጽል

ኣቶ ገብረእየሱስ ካብ’ቲ መዓት ምስ ዝደሓኑ 4 ደቁ

ኣቶ ተኽላይ ኣብርሃ (ብየማን) ምስ ጸሓፊ - 2014 ዓ/ም ደናጉል

ህዝባዊ ግንባር፡ ኣስመራ ካብ 

ዝቆጻጸር ወርሒ ኣብ ዘይመልእ 

እዋን ልክዕ ንምዃን ኣብ 26 

መዓልቱ ኣብ 19 ሰነ 1991 ዝወጸ 

ኣዋጅ ህግሓኤ “20 ሰነ መዓልቲ 

ስዉኣት ኤርትራ እዩ። እዚ ዕለት’ዚ 

ካብ ሎሚ ዘበን ጀሚሩ ዓመት ዓመት 

ከም መግለጺ ናይ’ቲ ንስዉኣትና 

ዘለና ዘይሃስስ ፍቕርን ኣኽብሮትን 

ክዝከርን ክኽበርን እዩ” ይብል። 

ቀጺሉ እቲ ዝወጸ ኣዋጅ 20 ሰነ 

መዓልቲ ስዉኣት ኤርትራ ዝኾነሉ 

ቀንዲ ምኽንያት ክገልጽ እንከሎ፡ 

“እዚ ዕለት’ዚ መኸተምታ ናይቲ 

ዝለዓለ ብዝሒ ስዉኣት ዝኸፈልናሉ 

6ይ ወራር ብምዃኑ’ዩ” ይብል። 6ይ 

ወራር ካብ ክፍላ ለካቲት ክሳብ ሰነ 

1982 ዝተኻየደ ውግእ ኮይኑ፡ ሂወት 

2700 ተጋደልቲ ዝወሰደ እዩ።  

ኣብ 1991 ህ.ግ. ኣስመራ ክኣቱ 

እንከሎ፡ ንህዝቢ ኤርትራ ክልተ 

ዓበይቲ ታሪኻውያን ህያባት እዩ 

ሒዝሉ መጺኡ። ንሳተን ከኣ ዓመት 

መጸ ብልዑል ክብርን ዝኽርን ዝበዓላ 

መዓልቲ ናጽነትን መዓልቲ ስዉኣትን 

እየን። ህዝቢ ኤርትራ፡ ጸልማት 

መግዛእቲ ጨዲዱ ባብ ናጽነት ከርሑ 

መሰታ ዘይብሉ ጅግንነት ፈጺሙን 

ክቡር መስዋእቲ ከፊሉን’ዩ። ኣብ 20 

ሰነ 1991 ዋና ጸሓፊ ህ.ግ. ተጋዳላይ 

ኢሳይያስ ኣፍወርቂ ኣብ ዝገበሮ 

መደረ “ህዝቢ ኤርትራ ንጀጋኑ 

ስዉኣቱ ብሃገር ደረጃ ኣብ ነፍሲ 

ወከፍ ዓድን ነፍሲ ወከፍ ስድራቤትን 

ሓወልቲ ክሃንጽን መዘከርታ ክገብርን 

መዓልቲ ስዉኣት ከም ሃገራዊ በዓል 

ክኸብር፡ ንስድራቤቶምን ደቆምን 

ክኽሕስን ክናብን ሓላፍነቱ ከልዕል” 

ኣተሓሳሲቡ ነይሩ። 

ሓወልቲ ዝኾነ ዝርአ፡ ዝንበብ፡ 

ዝድህሰስ ነገር ኮይኑ ብዓቢ ክብሪ 

እናተጠመተ ዝኽሪ ዘለዓዕል እዩ 

ኢልካ ክግለጽ ይከኣል’ዩ። ብዙሕ 

ዓይነት ሓወልቲ ኣሎ። ንመልክዕ፡ 

ንዝና፡ ንሓይሊ፡ ንዝኽሪ ፍሉጣት ሰባት 

ወዘተ. ኢልካ ዝቐንዕ ሓወልትታት 

ኣለዉ። ክቡር ፕረዚደንት ኣብ ነፍሲ 

ወከፍ ዓድን ስድራቤትን ሓወልቲ 

ክህነጽን መዘከርታ ክግበርን ክእምም 

እንከሎ፡ ብዛዕባ ነባሪ ዝኾነ ሓወልቲ 

ዝኽሪ ኩሎም ሰማእታት ኤርትራ’ዩ 

ተዛሪቡ። 

ሓባራዊ ዝኽሪ፡ ሓባራዊ ስነ ኣእምሮ፡ 

ሓባራዊ ሕልሚ ወዘተ. እቶም ቀንዲ 

ንሓደ ህዝቢ ከም ኮላ ኮይኖም 

ዘጣብቕዎ ባእታታት እዮም። ህዝቢ 

ኤርትራ ኣብ ነዊሕ ቃልሱ ዘማዕበሎ 

ናይ ሓባር ዝኽርን ስምዒትን ኣለዎ። 

ህዝቢ ኤርትራ ብዝኽርን ብገመድ 

ስምዒትን ንሓድሕዱ ዝተኣስረ 

ህዝቢ እዩ። ንህ.ግ. ከም ክኢላ ወይ 

ወሓለ ሓድነት ዘጸብጽቦ እቲ ዝዓበየ 

ምኽንያት ንህዝቢ ኤርትራ ዝጠምር 

ስምዒት ክፈጥር ስለ ዝኸኣለ’ዩ። 

ሃገር ዝበሃል ከም ኣገላልጻ ሓርበኛ 

ኣቦና ወልደኣብ ወልደማርያም 

“እምባታት፡ ጎላጉል፡ ወሓይዛት፡ 

ቀላያት፡ ኣደራሻት፡ ሓወልትታት 

ኣይኮነን። ሃገር ማለት ሰባት’ዮም። 

ንሳቶም እዮም ሃገርካ። ንኣታቶም 

ዘይተፍቅሮም እንተድኣ ኮይንካ 

ሃገርካ ዘይተፍቅር ምዃንካ ኣጸቢቕካ 

ተረዳእ” ከም ዝበልዎ፡ ሃገር ብዝበለጸ 

ኣብ ኣእምሮ ናይ ዜጋታት’ያ 

ትርከብ። ድሕሪ ፍርቂ ዘበን ናይዚ 

ኣቦይ ወልደኣብ ዝሃብዎ መግለጺ፡ 

በነዲክት ኣንደርሰን ዝተባህለ ሰብ 

“ሃገር ብስእለ-ኣእምሮ ዝተቀርጸ 

ፖለቲካዊ ማሕበረኮም’ዩ” ክብል 

ገሊጽዎ። ብኻልእ ኣዘራርባ እቶም 

ዜጋታት ብኣካል ዘይፋለጡ ክንሶም 

ኣብ ኣእምሮኦም ግን ምስሊ ናይ 

ውህደቶም ስለ ዘሎ ዝፋለጡ ኮይኑ 

ይስምዖም። 

ዜግነታዊ ሕውነት ወይ ሃገራዊ 

ቤተሰብ ብዝኽሪ እዩ ዝህነጽ። 

ስዉኣትና ንስለ ኤርትራን ኤርትራዊ 

መንነትን ስለ ዘወደቑ ኣብ ልዕሊ 

መቓብሮም ዜግነታዊ ሕውነት 

ክበቁል ክኢሉ። ንስዉኣትና ብልክዕ 

ስለ እንፈልጦም ከኣ ከም ቤተሰብ 

ብሓባር ንዝክሮም። እቲ ዝዓበየ ጸገም 

ኣብ ከባቢና ዘሎ ሕንፍሽፍሽ፡ ዜጋታት 

ሓንቲ ሃገር ብሓባር ክዝክርዎ 

ዝኽእሉ ዝኽሪ ዘይምህላዎም’ዩ።   

ህዝቢ ኤርትራ ነቶም ንሓደ ዕላማ 

ዝወደቑ ስዉኣት ብሓደ ኮይኑ 

ክዝክሮም ዝኸኣለ፡ ህግ ‘ስዉኣትካ 

እዚኦም እዮም’ ኢሉ ስለ ዘላለዮ’ዩ። 

ህዝብና ስማትን መልክዕን ስዉኣቱ 

ጥራይ ዘይኮነ ዝወደቕሉ ዕለትን 

ቦታን ከይተረፈ ተነጊሩ’ዩ ስዉኣቱ 

ፈሊጡ። ከምቲ ክቡር ፕረዚደንት 

ኢሳይያስ ኣፈወርቂ ዝበሎ ከኣ ኣብ 

ነፍሲ ወከፍ ዓድን ስድራቤትን ነባሪ 

ዝኾነ ሓወልቲ ዝኽሪ ብዓቢ ክብሪ 

ኣብ መናድቕ ቤትና ተንጠልጢሉ 

ኣሎ። ሓወልቲ ሰማእታትና ኣብ 

ቤትና ጥራይ ዘይኮነ ኣብ መናድቕ 

ልብና ውን ተንጠልጢሉ ስለ ዘሎ 

ብዘይጻውዒት ኣብ መዓልቶም 

ንኽብሮምን ንዝኽሮምን ንስለፍ። እዚ 

ኣብ ቤት ስድራ ስዉኣት ተንጠልጢሉ 

ዝርከብ ሰነድ ጅግንነትን መስዋእትን 

ነባሪ ሓወልቲ ኮይኑ ድሮ ተሃኒጹ 

ኣሎ። ዘፍርሶ ወይ ዘህስሶ ኸኣ የለን።

ካልአይቲ ዝዓበየት ነባሪት ሓወልቲ 

ስዉኣትና ባንዴራና እያ። ኣብ 

ማእከል ባንዴራ ህዝባዊ ግንባርን 

ሃገራዊት ባንዴራ ኤርትራን ዝርከብ 

ብስሉስ ኩናዓዊ ቅርጺ ዝቖመ ቀይሕ 

ሕብሪ ምእንቲ ሓርነት ንዝተኻዕወ 

ደም ሰማእታትና ዝውክል’ዩ። 

ባንዴራና ኤርትራ ክሳብ ዘላ 

ከተንበልብል እንከላ ሰማእታትና ከኣ 

ክዝከሩን ክኸብሩን እዮም። ብዘይካዚ 

ባንዴራና ክትድይብ ክትወርድ 

“ኤርትራ ኤርትራ ኤርትራ

በዓል ደማ እናልቀሰ ተደምሲሱ

መስዋእታ ብሓርነት ተደቢሱ” 

እናበልና ስለ እንዝምር ሓርነትና ደበስ 

ናይ መስዋእትና ምዃኑ ካብ ምዝካር 

ዓዲ ኣይክንውዕልን ኢና። ባንዴራና 

ብንፋስ ዘይኮነ ብትንፋስ ሰማእታትና 

እተንበልብል ነባሪት ሓወልቲ ዝኽሪ 

እያ። ኣብ ልዕሊ ባንዴራ ዘሎና ክብሪ 

መግለጺ ክብሪ ሰማእታትና እዩ።  

ሳልሰይቲ ዝዓበየት ሓወልቲ 

ስዉኣትና ኤርትራ ብዓባያ እያ። 

ኤርትራ ከም ሓወልቲ ስዉኣት ኣብ 

1991 ዝተዛዘመት ዓባይ ሓወልቲ 

ዝኽሪ ስዉኣትና እያ። እዛ ሓወልቲ 

እዚኣ ብስእሊ ስዉኣት ኤርትራ 

ኣጊጻ ንዘልኣለም ክትነብር’ያ።  

ኤርትራ፡ ኤርትራ ኮይና ክሳብ 

ዝሃለወት ከኣ ስዉኣትና ካብ 

ዝኽርና ዝኣልዮም የለን። 

ኤርትራ ክንብል እንከለና 

ግን እቲ ጅኦግራፍ ናይ 

ኤርትራ ዘይኮነስ ብዛዕባ’ቲ 

ስምረታ፡ ሓድነታ፡ ሃገራውነታ፡ 

መትከላታ፡ መንነታ፡ መለለዪ 

ሕላገታታ ማለትና’ዩ። 

ሰማእታት ኤርትራ ናጽነት 

ጥራይ ዘይኮነ ኩሎም ዜጋታታ 

ሸባብሸባብ
ሃሃ ማማ መመ ተተኤኤ

ሓወልቲ ዝኽሪ ሰማእታት ኤርትራ ሓወልቲ ዝኽሪ ሰማእታት ኤርትራ 
ሃገረይ ዝብልዋ፡ ሂወቶም ውን 

ዘይበቁላ፡ ኣብ ኣእምሮ ዜጋታታ 

እትነብር ሃገር እዮም ኣምጺኦም።  

ራብዓይ ዝዓበየ ሓወልቲ መቓብር 

ሓርበኛታት እዩ። መቓብር 

ሓርበኛታት ስዉኣትና ብሰላም 

ዘዕርፍሉ ቦታ’ዩ። ኣብ ኤርትራ 

መቓብር ስዉኣት ፍሉይ ሓለዋን 

ክንክንን ዝግበረሉ ቦታ’ዩ። ብሓፈሻ 

ነፍሲ ወከፍ ስድሪ መሬት ኤርትራ 

ስዉእ ስለ ዝወደቖ ርስትን ቅርስን 

መስዋእቲ’ዩ ክበሃል ዝከኣል’ዃ 

እንተኾነ መቓብር ሓርበኛታት ከኣ 

ፍሉይ ክብሪ ኣለዎ። ኣብ ኤርትራ 

ሰላም፡ ጸጥታን ሓለዋን ንዘሎ ጥራይ 

ኣይኮነን ዝወሃብ። ሰማእታትና 

ከኣ ብሰላም ከዕርፉ ስለ ዘለዎም 

መቓብር ስዉኣትና ንሕልዎ ኢና። 

ህዝቢ ኤርትራ ኣብ ልዕሊ መቓብር 

ሓርበኛታትን ኣብ ልዕሊ ስዉኣትን 

ልዑል ክብሪ ከም ዘለዎ ዝፈለጡ 

ጸላእትና ንሬሳ ስዉኣትና ክማርኹ 

ይሃልኩ ከም ዝነበሩ ታሪኽ ይነግረና። 

ስዉእ ንኽቐብሩ ዝተቐብሩ ተጋደልቲ 

ከኣ ብዙሓት እዮም። ዓዋተ ምስ 

ተሰውአ ጸላኢ ምስ ተሓባበርቱ 

ኮይኑ ዘይፈሓሮ መቓብር ኣይነበረን። 

ብሂወቱ ክማርኽዎ ካብ ዘይከኣሉ 

ነቲ ዝሞተ ኣካሉ ክረኽቡ መሬት 

ፋሕቲሮም’ዮም። ኣብ 3ይ ወራር 

ወያነ፡ ኣብ ልዕሊ መቓብር ስዉኣትና 

ዝተፈጸመ ግህሰትን ንሱ ዝፈጠሮ 

ቁጥዐን ክሳብ ሕጂ ካብ ኣእምሮ ነፍሲ 

ወከፍ ኤርትራዊ ክሃስስ ኣይከኣለን። 

ወያነ ኣብ ልዕሊ ህዝቢ ኤርትራ 

ዝፈጸሞ በደል ብዙሕ’ዃ እንተኾነ 

ኣብ ልዕሊ መቓብር ስዉኣትና 

ዝገበርዎ በደል ግን ክርሳዕ ዘይክእል 

በደል ኮይኑ ክቕጽል’ዩ።        

ስዉኣትና ዝገበሩልና ግብሪ 

ክንከፍሎ ኣይንኽእልን ኢና። ወትሩ 

ኣብ ዝባንና ዝነብር ዕዳ’ዩ። እታ 

ሓንቲ ዝበለጸት ክንገብራ ንኽእል 

ዝኽሪ’ያ። ንውዕለቶም ከየባተኽና 

ክንዝክሮን ከነኽብሮን ካብ ምኽኣል 

ዝዓቢ ግብሪ ከነቕርብ ኣይንኽእልን 

ኢና። ንዝወደቕሉ ዕላማ ቀጠው 

ኣቢልና ካብ ምሓዝ ዝዓቢ ደበስ 

የለን። ምንጪ ሓይልን ተቐባልነትን 

መንግስቲ ኤርትራ ወይ ህዝባዊ 

ግንባር ካብ ዝፍጽሞ መንግስታዊ 

ሓላፍነት (ምምላእ ጠለባት ህዝቢ፡ 

ምውሓስ ጸጥታ፡ ምርግጋጽ ስኒትን 

ሓድነትን ህዝቢ፡ ምክልኻል ሃገር፡ 

ምሕላው ሃገራዊ ረብሓ…) ንላዕሊ 

ካብ ኣብ ስዉኣት ዘለዎ መትከላዊ 

ክብሪ’ዩ ዝፍልፍል። 

ምንጪ ክብሪ ስዉኣት ኤርትራ 

ካበይ’ዩ ዝፍልፍል? ሞት ሰማእታት 

ኤርትራ ክቡር ዝገብሮ ክሕልዉ፡ 

ክመልሱ፡ ክከላኸሉ ስለ ዝሞቱ’ዩ። 

ሰማእታትና ኩሎም መሬቶም 

ክመልሱን ክሕልዉን፡ ታሪኽን 

ክብርን ኤርትራ ክኹልዑ፡ ናጽነት 

ኤርትራ ክደንፍዑ ዝሓለፉ ስለ 

ዝኾኑ ክኽበሩ ግድን’ዩ። 

ስምኦን ወልደሚካኤልስምኦን ወልደሚካኤል

ውሕስነት ሰላምውሕስነት ሰላም
ብመኸተ!ብመኸተ!

20 ሰነ20 ሰነ

መብጻዓና ነሐድስ
ታሪኽ ህዝቢ ኤርትራ፡ ታሪኽ 

መኸተን ዘይተምበርካኽነትን’ዩ። ህዝቢ 
ኤርትራ፡ ካብ ሓድሕዱ ዘይበላለጽ 

ረዚን ታሪኽ ዝውንን ህዝቢ’ዩ። 
ነየናይ ገሊጽካኸ ነየናይ ከተወንዝፍ። 
ጅግንነቱዶ ክትገልጽ ትብዓቱ፡ ኒሑ 
ዶ ተጻዋርነቱ፡ ዓቕሉዶ ዓቕሙ፡ 
መኸተኡዶ ጽንዓቱ … ኣብ ኩሉ 
ካብ ናብ ዘይበላለጽ ብሉጽ ክብሪ 
ዝውንን ህዝቢ’ዩ። እዚ ህዝቢ’ዚ ኣብ 
ታሪኹ ዘርኣዮን ዘርእዮ ዘሎን ጽንዓት 
ድንቂ’ዩ። 
ካብ ፈለማ ህዝቢ ኤርትራ ናጽነቱ 

ንኸይረክብን ወናኒ ውሳነታቱ 
ንኸይከውንን ዘይተኣልመ ተንኮል 
ኣይነበረን። ህዝቢ ኤርትራ ንኹሉ’ቲ 
ንምፍልላዩን ንምድኻሙን ዝተገብረ 
ተደጋጋሚ ፈተነ ብሓባር’ዩ መኪቱዎ። 
ዘይከምቲ ዝሓለሙዎ ህዝቢ ኤርትራ 

ካብ ሰውራኡ ኣይተነጸለን። እዚ ግን 
ንህዝቢ ኤርትራ ሓድሽ ብምዘይምዃኑ 
ሎሚ’ውን ከም ቀደሙ ንኹሉ 
ተንኮላት ስዒሩ ይዕወት ኣሎ።
መዓልቲ ሰማእታት፡ መስዋእቲ ዋጋ 

ናጽነት ምዃኑ ንምዝክኻር ጥራይ 
ዘይኰነ፡ ምዕባለ’ውን ብዘይ ስራሕን 
መስዋእትን ከም ዘይመጽእ ዘረጋግጽ’ዩ። 
ኤርትራ ንኽትምዕብል ኣብዚ ናይ 33 
ዓመታት ናጽነት ዝተሰላሰሉ ዕማማትን 
ዝተሓተ ዋጋን ድማ ሃገር እትሓቶ 
መስዋእቲ ምስ ምምጻእ ናጽነት ዘብቅዕ 
ዘይምዃኑ’ዩ። ህዝቢ ኤርትራ ቅድሚ 
33 ዓመታት ናጽነት ንምምጻእ ከቢድ 
መስዋእቲ ይኸፍል እንተ ነይሩ፡ ሎሚ 
ድማ ናጽነቱ ንኽዕቅብን ብልጽግቲ ሃገር 
ንምህናጽን ይኸፍሎ ኣሎ። ኣብዚ እቲ 
ብቐዳምነት ዝስራዕ ድማ መንእሰይ’ዩ። 
ነዚ ዲናሞ ሕብረተሰብ ዝዀነ 

መንእሰይ ዕጥቁ ንምፍታሕ ዝግበር 
ተንኮል ኣየብቀዐን። ኣብ እዋን ሰውራ 
መንእሰይ ኣብ ቃልሲ ንኸይጽምበር 
ውዲታት ዝፈሓስ እንተ ነይሩ፡ ሎሚ 

ድማ እዚ መንእሰይ ኣብ ልምዓትን 
ምክልኻልን ሃገሩ ኣበርክቶ ንኸይገብር 
እቲ ተንኮል ብዝለዓለ ይቕጽል ኣሎ። 
እንተዀነ ህዝቢ ኤርትራ ብውዲት 
ጸላእቱ ጅሆ ኣይተታሕዘን።
ኣብ ዓለም እቲ ዝኸበረ ነገር 

ህይወት’ዩ። ንህይወት ብዝዀነ መለክዒ 
ክትዕይሮ ዝከኣል ኣይኰነን። እቲ ስለ’ዛ 
ርስቲ፡ ክብርቲን ሓንቲን ህይወቱ መባእ 
ዝወፈየ ጅግና፡ ውዕለቱ እናሻዕ እንተ 
ተጸውየ መመሊሱ’ዩ ዝሕደስ። እቲ 
ንብጻዩ ልዕሊ ነብሱ ኣፍቂሩ “ንስኻ 
ተመገብ ኣነ ክጸንሕ፡ ንስኻ ኣዕርፍ ኣነ 
ክሰርሕ፡ ንስኻ ጽናሕ ኣነ ክስዋእ… 
እናበለ ንዕድመ መግዛእቲ ከሕጽር 

ሩሑ ንሓፋሽ ዝሃበ። ንስለ ሃገር ክብል 
ንሞት ኣፍኲሱ ዝረኣየ፡ ንህይወት 
ብህይወቱ ከምጽኣ ናብ መጋርያ 
ኲናት ዝወፈረ፡ ቀልቡ ምስ ናጽነት’ዩ 
ዝነበረ። 
ንሱ ነቲ ዘይከኣል ከም ዝከኣል ብልሳን 

ዘይኰነ ብግብሪ ንዓለም ዘስተምሃረ፡ 
ብኣካል ምሳና ዘየልቦ፡ ብመንፈስ ግን 
ወትሩ ህያው እዩ። እዛ ሃገር - ሃገር 
ሰማእታትን፡ - ሃገር ሕድሪን እያ። 
ተቢዓ ዘትብዐት፡ ጸኒዓ ዘጽንዕት ኣደ 

ጅግና፡ ንዘልኣለም ክብሪ ይኹና። ንዓኣ 
ርኢኻ እንቋዕ ካብዚ ህዝቢ ተፈጠርኩ፡ 
እንቋዕ እዛ ኣደ፡ ኣደ ኩልና ኮነት ኢኻ 
ትብል።
ገንሸል’ዛ ሃገር’ምበኣር ንባዕሉ ምንባር 

ተሓሪሙ ንዓና ንቡር ህይወት 
ኣግዚሙና’ዩ ሓሊፉ። መስዋእቲ 
ናይቶም ስለ’ዛ ሃገር ዝሓለፉ ጀጋኑ 

ሕድሪ’ዩ ወሊዱ። ካብ ሕድሪ እዞም 
ገንሸላት ዝዓቢ ሕድሪ ከኣ የለን። 
ኣብዚ ቅንያት መዓልቲ ሰማእታት፡ 

ብዛዕባ’ቶም ምእንታና በጃ ዝሓለፉ 
ሰማእታት ንድሕሪት ምልስ ኢልና 
ክንሓስብ ግቡእ’ዩ። ሰማእታትና 
ምእንታና ክብሉ እታ መተካእታ 
ዘይርከባ ህይወቶም እንተ ዘይከፍሉ፡ 
ኤርትራ ከም ሃገር ናጻ ኣይምዀነትን 
ጥራይ ዘይኰነ - እዚ እንነብሮ ዘለና 
ህይወት’ውን ኣይምረኸብናዮን። 
እምበኣር ሰማእታትና ክንዝክር ከለና 
ዘሰከሙና ሕድሪ ክሳብ ክንደይ ንፍጽሞ 
ኣለና ኢልና ነብስና ክንሓትት ኣለና። 
ሕድሪ ሰማእታት ክበሃል ከሎ ኣዝዩ 
ሰፊሕን ከቢድን’ዩ። ለበዋ ሰማእታትና 
ብኸመይ ይትግበር ኢልና እንተ 
ሓቲትና’ውን፡ እቲ መልሲ ኣዝዩ 
ብዙሕ’ዩ። ኩሉ ሰብ ኣብ ዝተዋፈረሉ 
ዓውዲ ከቢድ ሕድሪ ተሰኪሙ’ሎ። 
ተማሃራይ ፍልጠት ክቐስም፡ ሰራሕተኛ 
ንህዝቢ ብዝግባእ ከገልግል፡ ሓረስታይ 
ምህርቱ ከዕቢ፡ ነጋዳይ ከይሰስዐ ቀረባት 
ከማልእ፡ ኣብ ናይ ሓላፍነት ቦታ 
ዘሎ በዓል-ስልጣን ብርእሰ-ፍትወት 
ከይተሰነፈ ንህዝቡ ከገልግል . . . ኮታ 
ኩሉ ዜጋ ኣብ ዝተዋፈረሉ ስራሕ 
ሕድሪ ተሰኪሙ ምህላዉ ክዝክር 
ጽቡቕ’ዩ። ነዚ ክውን ንምግባር ድማ፡ 
ኩሉ ኤርትራዊ ኣብ ዝተዋፈረሉ 

ስራሕ ብቕንዕናን ትግሃትን ከገልግል 
ይግባእ። እዚ ግን ኣብ ፍሉይ መዓልቲ 
ዝግበርን መብጽዓ ዝእተወሉን ዘይኰነ፡ 
ብህይወት ክሳብ ዘለና ዘይተርፈና 
ዕዳ’ዩ። ሕልናና ንምቕሳን እምበኣር 

ወርሒ ሰነ ኣብ ታሪኽና
• 9 ሰነ 1885 …  ምትሓዝ ደሴታት ዳህላክ ብኢጣልያ። 
• 9 ሰነ 1990…  ታሽዓይ ደብዳብ ነፈርቲ ኣብ ባጽዕ።
• 9 ሰነ 1990…  መቕዘፍቲ 30 መንእሰያት ብወተሃደራት ጸላኢ ኣብ ኣስመራ።
• 11ሰነ 1998 …  ሰራዊት ኢትዮጵያ/ወያነ 1ይ ወራር ጀሚሩ። 
• 16 ሰነ 1968…  ኣኼባ ሳልሰይቲን ሓሙሸይቲን ክፍልታት ኣብ ዓረዳይብ።
• 19 ሰነ 1890 …  ምቛም ናይ ኢጣልያ ቤ/ጽሕፈት። 
• 20 ሰነ…  መዓልቲ ሰማእታት። 
• 24 ሰነ 1970…  ምቛም ቀዳማይ ወገን ህዝባዊ ሓይልታት ኣብ ሱድሕዔላ።
• 29 ሰነ 1992 … ቀዳመይቲ ነፋሪት መንገዲ ኣየር ኤርትራ ስርሓ ጀሚራ።

ሰለስተ ኵርናዕብዕለት 17 ሰነ ብምኽንያት 20 ሰነ 
መዓልቲ ሰማእታት፡ ኣብ ሚኒስትሪ ዜና 
ዝተፈላለዩ መሰናድኦታት ቀሪቦም ነይሮም። 
ብጋዜጠኛ ተስፋኣለም ገብረስላሴ (ጫረ) 
‘ሰለስተ ኲርናዕ’ ዘርእስታ መጽናዕታዊት 
ጽሑፍ ኣብቲ መሰናድኦ ቀሪባ ነይራ። ናብ 
ምሉእ ትሕዝቶ ናይታ ጽሑፍ ከብለኩም፥
2001፡ ጎድኒ ጎኒ ምድላው መጽሔት 

ተዓጠቕ፡ ፍሉይን ብርቅን ውዕሎታት 
ንድህስስ ነበርና።  “ትንፋስ ካብ መቓብር” 
ሓንቲ ካብኣተን እያ። 16 ዝኣኽሉ 
ዛንታታት’ውን ኣከብና። ተጋዳላይ 
ዮሃንስ ተኽላይ ሽዱሽተ ግዜ ክቕበር 
ናብ ጒድጓድ ኣትዩ። ወጺኡ ድሒኑ። 
ተሓኪሙ። ከምዚ እናበለ ካብ 1975 ክሳብ 
ናጽነት ጸኒሑ። ኣብ ክፍላ 2006 ተሰዊኡ። 
ሰላም ኣሕመድ  (ጓል ሻምበል) ኣብ 1987 
ተወጊኣ ካብ መቓብር ወጺኣ። ክሳብ 
ሕጂ ትነብር ኣላ። እዘን ስዒበን ዝቐርባ 
3 ዛንታታት ብሰለስተ ኵርናዕ ዝተመርጻ 
እየን።
1.  ተመኵሮ ስዉእ መሓመድ 

ዓብደልኑር፡
  ተጋዳላይ መሓመድ ዓብደልኑር፡ 

ኣባል ቀዳማይ ወገን ህዝባዊ ሓይልታት 
ነበረ። ኣብ መጀመርያ 1971 ካብ ቦርደሊ 
ብጦፍ ተንቐሳቐሰ። ኣብ ከባቢ መኻዕኒለ 
ሰላሕታዊ ወፍሪ ጦር ሰራዊት ኣጋጠሞ። 
ኣብ ፍጹም ከበባ ኣተወ። ከምልጥ ፈተነ። 
ብጸላኢ ተተኲስሉ ተወግአ። ደሙ 
እናንጠብጠበ ሃደመ። ካብ ወተሃደራት 
ተፈንቲቱ ወደቐ። ትንፋሱ ድው በለ። 
ኣብቲ ከባቢ ብዝነበሩ ጓሶት ሓመድ ኣዳም 
ለበሰ። ጓሶት መኻዕኒለ ንዓበይቲ ዓዲ 
ነገሩ። ወተሃደራት ኢትዮጵያ ናብቲ ቦታ 
መጺኦም ሬሳ ስዉእ ከይወስዱዎ ተሰግአ። 
መሓመድ ዓብደልኑር፡ ቦታ መቓብር 
ኣብ ስቱር ክቕይርሉ ሬሳ ፍሒሮም 
ኣውጽእዎ። ሃንደበት ኣተንፈሰ። ካብ 
ኢንገል ብጃልባ ናብ ባጽዕ ኣብጽሕዎ። 
ሲቪል ሰብ ተመሲሉ፡ ሆስፒታል ኣትዩ 
ተሓከመ። ህይወቱ ከኣ ደሓነ። ምስ ሓወየ 
ናብ ሜዳ ወጽአ። ተጋዳላይ መሓመድ 
ዓብደልኑር፡ ድሕሪ ሸውዓተ ዓመት 1978 
ኣብ ከረን ተሰውአ። 
2 ተመኵሮ ተጋዳላይ ዮሴፍ ኣብርሃ  

 ዮሴፍ ኣብርሃ ኣብ 1979 ናብ ገድሊ 
ኤርትራ ክወጽእ ከሎ፡ ተማሃራይ ካልኣይ 
ዓመት ዩኒቨርስቲ ኣስመራ እዩ ዝነበረ። ኣብ 
ገድሊ ክሳብ ኮሚሳር ጋንታ በጽሐ። ኣብ 
ኩሉ ሜዳ ቓልሲ ተጋዲሉ። እቲ ፍሉይ 
ፍጻመ ኣብ ድሕሪ መስመር ከባቢ ዓዲ 
ጸጸር 1987 ኣጓነፎ። ወፍሪ ቀኜ፡ ዝጸዓቕሉ 
ግዜ እዩ። ስግር ቄናን ቆቢዓ፡ ሓንቲ 
መስርዕ ሒዙ ንዳህሳስ ወጽአ። ኣብ ቀላጥ 
ጎልጎል ሚግ 21 ነፈርቲ ኲናት ኢትዮጵያ 
ወፈራኦም። እታ መስርዕ ኣብ ደብዳብ 
ኣተወት። ብምልኦም 
ተወግኡ። ድሒራ 
ጋንታኦም ናብቲ ቦታ 
በጽሐት። ዳግማይ ነፈርቲ 
ከይመጽአ ተጓየዩ። ኣብቲ 
ሑጻዊ ሓመድ ቐብሪ 
ተፈጸመ። ወዲ ኣብርሃ 
ከም ስዉእ ተቐብረ። 
ነፈርቲ ኲናት ዳግማይ 
ኣይተመልሳን። መሬት 
ድግስግስ ምስ በለ ጥዑይ 
ጉድጓድ ተፋሕረ። ተሓቢኣ 
ዝጸንሐት ትንፋስ ወዲ 
ኣብርሃ ተመልሰት። ናብ 
ሕክምና ከደ። ማህረምቲ 
ርእሲ’ዩ ኣጋጢምዎ። 
ሓንቲ ዓይኑን ጸጋመይቲ 
ኢዱን ተቆሪጸት። ኣብ 
ሕክምና ውድብ በጽሐ። 
ብዝተገበረሉ ክንክን ድማ 
ሓወየ። ግን ከኣ፡ ኲሉ 
ዝኽርታቱ ተደምሰሰ። ምስ 
ግዜ በብቑሩብ ዝኽርታቱ 
ማዕበለ። 1990 ፊደል 
ክቖጽር ጀመረ። ናጽነት 
ርኣየ። ሓበሬታ ረኺብና ናብ መንደፈራ 
ክንከዶ ከለና፡ ኮልታፍ ግን ከኣ ምሉእ 
ብምሉእ ክዝክር ዝኽእል ነበረ። 
3 ተመኵሮ ዋርሳይ ኣማኑኤል ደስበለ
ኣማኑኤል ኣስመራ ከባቢ ገዛ ብርሃኑ 

ተወሊዱ፡ ዓብዩ። ኣባል ካልኣይ ዙርያ እዩ። 
ኣገልግሎት ወዲኡ ንወላዲቱ ኣብ መደበር 
እናሓገዛ መደብ ልምዓት 1997 ኣርኪቡ። 
1998 ኣብ ወራር ወያነ ከተተ።  ካብ 

ናቕፋ ናብ ዓዲ ሃኪን፡ ኣብ ካልኣይ ወራር 
ኣብ ከባቢ መሎኽሰይቶ - ማይ ጭዓ ዝባን 
ኢሮብ - ዓይጋ - ዓልተና ኣብ ጽዑቕ 
ኲናት ተሳተፈ። 
ኣማኑኤል፡ ኣብ ካልኣይ ወራር ኣብ 

ከባቢ ዓይጋ ተሃርመ። ኣብ ምሉእ 
ዕውለት ኣተወ። ምስቶም ስውኣት 
ክቕበርን ሓመድ ንኽድበን ተዳለወ። 
ስዉኣት ምቕባር ተጀመረ። ተደብየ። 
ነገር ኣጋጣሚ ቦታ ክቕይርሉ ኣውጽእዎ። 
ኣብ መንጎ ምንቕታ ተራእየ። ትንፋስ 

መለሰ። ብጾቱ ኣልዓልዎ። ናብ ሕክምና 
ዓላ በጽሐ። ናብ ከረን ቀጸለ።  ኣብ ግላስ 
ወተሃደራዊ ሕክምና ሃለዋቱ ከይፈለጠ 
ዓመታት ጸንሐ። ድሕር ግዜ ኣእምሮኡ 
ማዕበለ። ካብ ዜሮ ናብ ጽልግልግታ፡ 
ካብ ጽልግልግታ ከኣ ምድንጋር ዘለዎ 
ዝኽርታት ሰገረ። 2006 ኣስመራ መጽአ። 
ናብ ምሉእ ዝኽሪ በጽሐ። ዓሰርተ ዓመት 
ጸኒሑ 2009 ተሰውአ።

ለበዋ ሰማእታትና ንፈጽም። ንዘልኣለም 
ኣብ ኣሰርን ሕድሪን ጀጋኑና ጸኒዕና፡ 
ሃገርና ክንሕልዋን ግምጃ ክንስልማን 
ብስም’ዛ ክብርቲ ዕለተ ሰማእታት 
መብጽዓና ነሐድስ።

ሃብተሚካኤል ዕቝባስላሴሃብተሚካኤል ዕቝባስላሴ



ሓዳስ   ኤርትራ

ምልክታምልክታምልክታምልክታምልክታምልክታምልክታምልክታ

ኣነ ሱልጣን ሙሳ ሸኽ መሓመድ ዝተበሃልኩ፡ ብስም ወላዲትና ነ/ሄር ዓቕሉ ዘይኑ 
ዘድንግል ዝተመዝገበ ዋንነቱ ቀዋሚ ንብረት ገዛ፡ ብናይ ኮምሽን ኣባይቲ ምስክር 
ወረቐት ቁጽሪ 122253 መ/ቁ 138453/138675 ዝተረጋገጸ፡ ኣብ ምም. ኣኽርያ 
ከባቢ ገዛ ዑበል ዞባ 8 ምም 05 ጎደና 676 ቁ/ገዛ 66 ዝርከብ፡ ስፍሓቱ 283.80 ት/
ሜትር ዝኾነ ናብ ስም ወረስቲ ከሰጋግሮ ስለዝደለኹ፣ ዝቃወም እንተሎ፡ ምልክታ 
ኣብ ጋዜጣ ካብ ዝወጻሉ ኣብ ውሽጢ ሓደ ወርሒ፡ ካብ ዝምልከቶ ቤት ፍርዲ 
ወይ መንግስታዊ ኣካል ሕጋዊ መአገዲ ናብ ቤት ጽሕፈት ፓብሊክ ኖታሪን ቤት 
ጽሕፈት ሃገራዊ ካዳስተርን የቕርብ።

ሱልጣን ሙሳ ሸኽ መሓመድ

ቤት-ፍርዲ ዞባ ማእከል 
ኣስመራ 

ከሳሲ ኣለምሰገድ ደረስ መብራህቱ፡ 
ተኸሳሲ ትብለጽ ገብረሚካኤል፡ ናይ 
ሓዳር ክሲ ተመስሪቱልኪ ስለዘሎ፡ ብኣካል 
ወይ ብሕጋዊ ወኪል ን11/7/24 ኣብ 
ቤ/ፍ ቅረቢ። እንተዘይቀሪብኪ፡ ጉዳይኪ 
ኣብዘየለኽሉ ክርአ ምዃኑ ነፍልጥ።

ኣብ መንጎ ይግባይ በሃልቲ ወረ/ነፍ 
ነጋሽ በሽር ኣቶ መሓመድ ያሲን ነጋሽ 
በሸር +4 ወ/መልሲ፡ ሀ. ኣሕመድ ሓጂ 
ሓሰን ኬርያ ኣሕመድ +10 ለ. ወረ/
ነፍ መሓመድ ዓብዱ፡ መሓመድ ዓብዱ 
ሓሰን +6 ሐ. ወረ/ነፍ መሓመድ ኢማን 
ዓ/ርሒም ኣብ ዘሎ ክርክር ወ/መልሲ 
1.1 ኬርያ ኣሕመድ 1.2 ዓብደለጢፍ 
ኣሕመድ፡ 1.3 ጀሚላ ኣሕመድ፡ 1.4 
ሳፊ ኣሕመድ 1.5 ቶፊቅ ኣሕመድ፡ 
2.1 መሓመድ ዓብዱ፡ 2.2 ያስሚን 
መሓመድ፡ 2.3 ምሳምያ መሓመድ፡ 2.4 
ፍትዊ መሓመድ ን17/7/24 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክርአ ምዃኑ ነፍልጥ። 

ከሳሲት ኣስቴር ዓንደጊዮርጊስ 
ተወልደመድህን፡ ተኸሳሲ መንግስቱ 
ፍስሃ ተስፋማርያም፡ ናይ ሓዳር ክሲ 
ተመስሪቱልካ ስለዘሎ፡ ብኣካል ወይ 
ብሕጋዊ ወኪል ን24/7/24 ኣብ ቤ/ፍ 
ቅረብ። እንተዘይቀሪብካ፡ ጉዳይካ 
ኣብዘየለኻሉ ክርአ ምዃኑ ነፍልጥ።

1ይ ደረጃ ቤት-ፍርዲ 
ዕዳጋ እኽሊ 

ኣቶ ናኦድ ሳምሶም ምብራህቱ ምባል 
ተሪፉ፡ ናኦድ ሳምሶም መብራህቶም 
ተባሂሉ ይተእረመለይ ስለዝበለ፣ ዝቃወም 
እንተሎ፡ ን16/7/24 ኣብ ቤ/ፍ 5ይ 
መጋባእያ ይቕረብ። 

ኣላደር ቢንያም ዮውሃንስ ምባል ተሪፉ፡ 
ኣሌክሳንደር ቢንያም ዮውሃንስ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን18/7/24 ኣብ ቤ/ፍ 7ይ መጋባእያ 
ይቕረብ። 

ወ/ሮ ሳራ መንግስ ተኽሉ፡ ኣደይ ማርታ 
ሃይለ ዘርኣማርያም ስለዝዓረፈት፡ ኣነ ምስ 
1 ሓፍተይ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን17/7/24 
ኣብ ቤ/ፍ 6ይ መጋባእያ ይቕረብ። 

ሲልቫና ጎይትኦም ሓጎስ ምባል ተሪፉ፡ 
ሲልቫና መንግስትኣብ እምባየ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን16/7/24 ኣብ ቤ/ፍ 5ይ 
መጋባእያ ይቕረብ። 

ወ/ሮ ኣለም ክፍሉ ገብረማርያም፡ ሓፍተይ 
ገነት ክፍሉ ገብረማርያም ስለዝዓረፈት፡ 
ኣነ ምስ 1 ሓወይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን10/7/24 ኣብ ቤ/ፍ ይቕረብ። 

ወ/ሮ ጽገ ካሕሳይ ገብረስላሴ፡ ብዓል ቤተይ 
ዮሴፍ ክብረኣብ ስለዝተሰውአ፡ ንዓይ ናይ 
መጻምዲ መሰለይ ይተሓለወለይ፡ 7 ደቁ 
ከኣ  ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን17/7/24 
ኣብ ቤ/ፍ 6ይ መጋባእያ ይቕረብ። 

ወ/ሮ ለተብሃን ተወልደመድህን ተላ፡ 

ብዓል ቤተይ ጥዑምዝጊ ገብረሚካኤል 
ዝግታ ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 6 ደቁ ከኣ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን17/7/24 ኣብ ቤ/ፍ 
6ይ መጋባእያ ይቕረብ። 

ከሳሲ ቀሺ መንግስትኣብ ፍስሃጼን ገብራይ፡ 
ተኸሳሲ ኣቶ ተስፋኣለም ሃብተማርያም፡ 
ናይ ገንዘብ ክሲ ተመስሪቱልካ ስለዘሎ፡ 
ኣድራሻኻ ስለ ዘይተፈልጠ፡ ብጋዜጣ 
ሓዳስ ኤርትራ ተጸዊዕካ ን3/7/24 ኣብ 
ቤ/ፍ 7ይ መጋባእያ ቅረብ። 

ወ/ሮ ኤልሳ ተወልደ ምዘሎ፡ ኣደይ 
ኣብርሃጽዮን ሃብተማያም ወልደገብርኤል 
ስለ ዝዓረፈት፡ ኣነ ጥራይ ወራሲት ምዃነይ 
ይረጋገጸለይ ስለዝበለት፣ ዝቃወም እንተሎ፡ 
ን17/7/24 ኣብ ቤ/ፍ 6ይ መጋባእያ 
ይቕረብ። 

ወ/ሮ ዛይድ መድሃኔ ትኩእ፡ ብዓል 
ቤተይ ተ/ጋ መሓሪ ዓንደሚካኤል 
ወልዱ ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 6 ደቁ ከኣ ወረስቲ 
ምዃኖም ይረጋገጸሎም ስለዝበለት፡ 
ዝቃወም እንተሎ፡ ን17/7/24 ኣብ ቤ/ፍ 
6ይ መጋባእያ ይቕረብ።  

ከሳሲት ሓዳስ የማነ፡ ተኸሳሲ ኣቶ 
እዮብ ሓጎስ ካሕሳይ፡ ናይ ሓዳር ክሲ 
ተመስሪቱልካ  ስለዘሎ፡ ብኣካል ወይ 
ብሕጋዊ ወኪል ን17/7/24 ኣብ ቤ/ፍ 6ይ 
መጋባእያ ቅረብ። እንተዘይቀሪብካ፡ ጉዳይካ 
ኣብዘየለኻሉ ክርአ ምዃኑ ነፍልጥ።

ኣቶ ወልደሓዋርያት ሰረቐ ዓስቡ፡ ወለድና 
ሰረቐ ዓስቡን ጀመር ንጉሰን ስለዝዓረፉ፡ 
ኣነ ምስ 5 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን17/7/24 ኣብ ቤ/ፍ 6ይ መጋባእያ 
ይቕረብ። 
 
ኣቶ መንግስተኣብ ሃይለ ደባስ፡ ኣደይ 
ቅድስቲ ክፍለ ስብሃቱ ስለዝዓረፈት፡ 
ኣነ ምስ 6 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን17/7/24 ኣብ ቤ/ፍ 6ይ 
መጋባእያ ይቕረብ። 

ከሳሲ ኣቶ ክብረኣብ ተኽለብርሃን ገ/ስላሴ፡ 
ተኸሳሲ ኣቶ ሳልም ኣድም ሕመድ፡ ናይ 
ውክልና ምስራዝ ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪል ን17/7/24 
ኣብ ቤ/ፍ 6ይ መጋባእያ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክርአ ምዃኑ ነፍልጥ።

ኣቶ ሰለሙን ኣለም ኣርኣያ፡ ኣለም ኣርኣያ 
መሓሪ ስለዝዓረፈት፡ ኣነ ምስ 1 ሓፍተይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን5/7/24 ኣብ ቤ/ፍ 
ይቕረብ። 

ኣቶ ሰለሙን ካሕሳይ ገርግሽ፡ ወደይ 
ሲኖዶስ ሰለሙን ካሕሳይ ስለዝተሰውአ፡ 
ኣነ ምስ ብዕልቲ ቤተይ ጥራይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን16/7/24 ኣብ ቤ/ፍ 5ይ 
መጋባእያ ይቕረብ። 

ከሳሲ ኣቶ ርእሶም ክብረኣብ ሃብተገርግሽ፡ 
ተኸሰስቲ ነፍ/ካሕሳይ ኣስመላሽ 1. ወ/ሮ 
ምንያ ካሕሳይ ኣስመላሽ 2. ወ/ሮ ገነት 
ካሕሳይ ኣስመላሽ 3. ወ/ሮ ነገሰት ካሕሳይ 

ኣስመላሽ 4. ኣቶ ኣወል ካሕሳይ ኣስመላሽ 
5. ኣቶ ዮሴፍ ካሕሳይ ኣስመላሽ ንምቅሊት 
ዝምልከት ክሲ ቀሪቡልኩም ስለዘሎ፡ 
ብኣካል ወይ ብሕጋዊ ወኪል ን8/7/24 
ኣብ ቤ/ፍ ቅረቡ። እንተዘይቀሪብኩም፡ 
ጉዳይኩም ኣብዘየለኹምሉ ክርአ ምዃኑ 
ነፍልጥ። 

ወ/ሮ ትርሓስ ሃ/ሚካኤል፡ ብዓል ቤተይ 
ረዘነ ሃይለ ዑቕባገርግሽ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 3 
ደቁ ከኣ  ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን17/7/24 
ኣብ ቤ/ፍ 6ይ መጋባእያ ይቕረብ። 

ት/ዕድመ ብመንገዲ ወለዱ፡ 
ትሕትናክርስቶስ ፍትዊ ግርማይ ምባል 
ተሪፉ፡ ፒተር ፍትዊ ግርማይ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን28/6/24 ኣብ ቤ/ፍ 8ይ መጋባእያ  
ይቕረብ።

ት/ዕድመ ብመንገዲ ወለዱ፡ ፍቕሪክርስቶስ 
ፍትዊ ግርማይ ምባል ተሪፉ፡ ጆን ፍትዊ 
ግርማይ ተባሂሉ ይተኣረመለይ ስለዝበለ፡ 
ዝቃወም እንተሎ፡ ን28/6/24 ኣብ ቤ/ፍ 
8ይ መጋባእያ ይቕረብ።

1ይ ደረጃ ቤት-ፍርዲ 
ሰረጀቓ እምባደርሆ 

ሃብተኣብ ዑቕባዝጊ ተኪኤ፡ ሓወይ 
ተኽልያ ሃብተኣብ ዑቕባዝጊ ተኪኤ 
ስለዝዓረፈ፡ ኣነ ወራሲ ምዃነይ ይረጋገጸለይ 
ስለዝበለ፣ ዝቃወም እንተሎ፡ ን16/7/24 
ኣብ ቤ/ፍ  ይቕረብ። 

1ይ ደረጃ ቤት-ፍርዲ ዓዲ 
ጓዕዳድ
 

ከሳሲት ወ/ሮ ስኒት መርሃዊ ዘርኣይ፡ 
ተኸሳሲ ኣቶ ሳይሞን ሰመረ ፍስሃየ፡ ናይ 
ሓዳር ክሲ ተመስሪቱልካ ስለዘሎ፡ ብኣካል 
ወይ ብሕጋዊ ወኪል ን16/7/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክርአ ምዃኑ ነፍልጥ።

1ይ ደረጃ ቤት-ፍርዲ ዓዲ 
ቐይሕ 

ከሳሲ ወ/ሮ ፍረወይኒ ተስፋልደት ኣርኣያ፡ 
ተኸሳሲ ኣቶ ምስግና ገብረመድህን ንጉሰ፡ 
ናይ ሓዳር ክሲ ተመስሪቱልካ ስለዘሎ፡ 
ብኣካል ወይ ብሕጋዊ ወኪል ን2/7/24 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክርአ ምዃኑ ነፍልጥ።

1ይ ደረጃ ቤት-ፍርዲ 
መንደፈራ 

ከሳሲት ወ/ረ/ነፍ ዮሴፍ ኣማኒኤል፡ 
ተኸሰስቲ ወ/ረ ነፍ ሰለሙን ተስፋማርያም፡ 
ኣብ ዞባ ደቡብ መንደፈራ ከባቢ ዓዲ ባሪ 
ዝርከብ ፕሎት 14 ፓርሰል ዲ. ኢ. ኤፍ. 
ስፍሓት 389 ትርብዒት ሜትሮ ዝርከብ 
ገዛ፡ ከሰስቲ ምንብባር ይገበረልና ስለዝበሉ፣ 
ተኸሰስቲ ባዕልኹም ወይ ብሕጋዊ ወኪል 
ን11/7/24 ኣብ ቤ/ፍ 2ይ መጋባእያ 
ቅረቡ። እንተዘይቀሪብኩም፡ ጉዳይኩም 
ኣብዘየለኹምሉ ክርአ ምዃኑ ነፍልጥ።

1ይ ደረጃ ቤት-ፍርዲ 
ደቀምሓረ

ኤፍሬም ደብሩ ገብረኪዳን፡ ኣቦይ ደብሩ 

ገብረኪዳን ስለዝተሰውአ፡ ኣነ ምስ 4 
ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን10/7/24 
ኣብ ቤ/ፍ  ይቕረብ። 

1ይ ደረጃ ቤት-ፍርዲ ገለብ

ቀሺ ዘርኤ በኺት መሓመድ፡ ስም 
ኣደይ ብርሀት ገንደር መስመር ምባል 
ተሪፉ፡ ብርክት ገንደር መስመር ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን11/7/24 ኣብ ቤ/ፍ ይቕረብ። 

ኣቶ መሐመድ ኑር ሓጀጂ እድሪስ ምባል 
ተሪፉ፡ መሓመኑር ሓጅጂ ወልደገርግሽ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን6/7/24 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ጸሮና 

ወ/ሮ ርግአት ተወልደብርሃን፡ ኣደይ 
ለታይ ወልደማርያም ጓንጉል ስለዝዓረፈት፡ 
ኣነ 2 ኣሕዋተይ ኣብ ዝንቀሳቐስ ይኹን 
ዘይንቀሳቐስ ንብረት ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን10/7/24 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ሓጋዝ

ከሳሲ ኣቶ መንግስ ገብረሂወት 
ተኽለሰንበት፡ ተኸሳሲ ኣቶ ስምኦን 
ግርማይ፡ ተደጋጋሚ መጸዋዕታ ተዋሂቡካ 
ክትቀርብ ስለዘይከኣልካ፡ ብጋዜጣ ሓዳስ 
ኤርትራ ተጸዊዕካ ን16/7/24 ኣብ ቤ/ፍ 
ቅረብ። 

ሰናይት መላኻ ማህደረ፡ ኣደይ ኣብርሀት 
ጃናይ ዑቕቡ ስለዝዓረፈት፡ ኩሎም 
ኣሕዋተይ ጥፉኣት ስለዝኾኑ፡ ኣነ ወራሲ 
ምዃነይ ይረጋገጸለይ ስለዝበለት፣ ዝቃወም 
እንተሎ፡ ን2/7/24 ኣብ ቤ/ፍ ይቕረብ። 

ቤንሁን ሃይለ ምባል ተሪፉ፡ ሚከኤለ ሃይለ 
ፍትዊ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን2/7/24 ኣብ ቤ/ፍ  
ይቕረብ።

1ይ ቤት-ፍርዲ ባጽዕ

ሙሳ ጃብር ሳልም ምባል ተሪፉ፡ ሙሳ 
ጃብር መሓመድ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን27/6/24 
ኣብ ቤ/ፍ ይቕረብ።

ወ/ሮ ወይኒ ኣፈወርቂ ገብረሚካኤል፡ 
ብዓል ቤተይ ኣቶ ሰልጠነ ስዩም ካብ 2010 
ዓ/ም ደሃይ ስለዘይብሉ፡ ጥፉእ ምዃኑ 
ይተኣወጀለይ ስለዝበለት፣ ዝቃወም 
እንተሎ፡ ን27/6/24 ኣብ ቤ/ፍ ይቕረብ።

1ይ ቤት-ፍርዲ ሓልሓል

እድሪስ መሓመድ ኢብራሂም ምባል 

ተሪፉ፡ እድሪስ መሓመድ ሓምድ 
ኢብራሂም ተባሂሉ ይተኣረመለይ 
ስለዝበለ፣ ዝቃወም እንተሎ፡ ን8/7/24 ኣብ 
ቤ/ፍ ይቕረብ።

1ይ ደረጃ ቤት-ፍርዲ 
ዒላበርዕድ 

ኣቶ ሹማይ ብርሃነን ቀሺ ማእከለ 
በረኸትን፡ ሳልሳይና ዝነበረ ተኽለሚካኤል 
ፍትዊ ስለዝዓረፈ፡ ብስም ክልቴና ኣብ 
ባንክ ከነአቱን ከነውጽእን ንሕና 2 ወረስቲ 
ምዃንና ይረጋገጸልና ስለዝበሉ፣ ዝቃወም 
እንተሎ፡ ን7/7/24  ኣብ ቤ/ፍ ይቕረብ። 

ድራር ገብረኣምላኽ ወልደገብርኤል፡ 
ወለድና ገብረኣምላኽ ወልደገብርኤል 
ድራርን ቅድስቲ ሃብተ ግርማይን 
ስለዝዓረፉ፡ ኣነ ምስ 3+ ኣሕዋተይ 
ወረስቲ ምዃንና ይረጋገጸልና ስለ ዝበሉ፣ 
ዝቃወም እንተሎ፡ ን3/7/24 ኣብ ቤ/ፍ 
2ይ መጋባእያ ይቕረብ።

1ይ ቤት-ፍርዲ ተሰነይ

ወ/ሮ መብራት ሰረቐ እስቲፋኖስ፡ ኣደይ 
ገርግስ በርሀ ገብረእዝግኣብሄር ስለዝዓረፈት፡ 
ኣነ ጥራይ ወራሲት ምዃነይ ይረጋገጸለይ 
ስለዝበለት፣ ዝቃወም እንተሎ፡ ን8/7/24 
ኣብ ቤ/ፍ ይቕረብ።

ኣመተጽዮን ተስፋጊዮርጊስ ጊላጋብር፡ 
ብዓል ቤተይ ዜናዊ ተኽለ ኣልፋ 
ስለዝዓረፈ፡ ኣነ ምስ 6 ደቅና ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን4/7/24 ኣብ ቤ/ፍ 
ይቕረብ። 

1ይ ቤት-ፍርዲ ቶኾምብያ

ሓያት ዓብደልከሪም ስዒድ ምባል 
ተሪፉ፡ ሓያት ሙሉጌታ ሃይለ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን1/7/24 ኣብ ቤ/ፍ ይቕረብ።

1ይ ደረጃ ቤት-ፍርዲ 
ሻምብቆ

ወ/ሮ ሰላም ገብረሚካኤል ሃይለ፡ በዓል 
ቤተይ መብራህቱ ኣማኑኤል ክፍላይ ስለ 
ዝተሰውአ፡ ንዓይ ናይ መጻምዲ መሰለይ 
ይተሓለወለይ፡ 4 ደቁ ከኣ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን3/7/24 ኣብ ቤ/ፍ 
ይቕረብ።
 
ወ/ሮ ሰላም ካሕሳይ ዘርኢት፡ ብዓል 
ቤተይ ኤፍሬም መሓሪ ገረማርያም 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 5 ደቁ ከኣ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን25/6/24 ኣብ ቤ/ፍ 
ይቕረብ። 



ሓዳስ   ኤርትራ

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
21 ሰነ 2024 - ገጽ 11 መበል 33 ዓመት ቁ.253

 ዝኽሪ ስዉኣት ስፖርተኛታትዮሴፍ ሃይለማርያም

ስውእቲ ቤተልሄም ፍጹምብርሃን

ስዉእ ዘርእሰናይ ፍስሃየ

ስዉእ ከማል በሽር (ራሻ)

ኣቶ ዮናስ ሃይለ (ፒፖ)

ስዉእ ኣድሓኖም ቀለታ

ስዉእ ሌ/ኮ ጴጥሮስ ወ/ጋብር (ጭኩን)

ስዉእ ኣታኽልቲ ተኽልኣብ

ስዉእ ስዩም ኪዳነ (ወዲ ከልብ)

ቀጽሪ ምምሕዳር ዞባ ማእከል፡ ብኣጋጣሚ 
20 ሰነ መዓልቲ ሰማእታት ፍሉይ ምርኢት’ያ 
ኣአንጊዳ ቀንያ። እቲ ምርኢት ኣብ ሕምብርቲ 
ከተማ ኣስመራ ከም ምዃኑ መጠን ከኣ፡ 
ብዙሓት ዜጋታት ንእግረ መገዶም እናሓለፉ 
ክዕዘብዎን ዝኽርታቶም ከሐድሱን ጽቡቕ 
ዕድልን ኣጋጣሚን’ዩ ፈጢሩሎም። መቸስ 
ብዛዕባ ነዛ ሓላል መሬት ዝተኸፍለ መሪር ዋጋን 
መስዋእቲን ዘርዚርካን ጽሒፍካን ኣይውዳእን’ዩ። 
ውዕለት ሰማእታታና፡ ብኣጋጣሚ 20 ሰነ ጥራይ 
ዘኪርካ ዝሕለፍ ኣይኰነን። ነዛ ምንባርና ትርጕም 
ኣልቢሶምዋ፡ ብቕሳነትን ናጽነትን ክንጐዓዝ 
ገይሮም ዘለዉ ንሳቶም’ዮም። ስለዚ፡ ወትሩ 
ኣብ ልብናን ሓሳብናን ክሰፍሩ፡ ይንእሶም’ምበር 
ኣይዓብዮምን።            
እቲ ኣብ ቀጽሪ ምምሕዳር ዞባ ማእከል ቀሪቡ 

ንሰለስተ መዓልታት ዝቐጸለ ምርኢት፡ ቅድምን 
ድሕሪን ናጽነት ናይ ዝተሰውኡ ገዳይምን 
ሓደስትን ስፖርተኛታት ዝገልጽ’ዩ ነይሩ። 
ኣብ’ቲ ምርኢት ኣብ ዓውድታት ስፖርት ኵዕሶ 
ሰኪዐት፡ ኵዕሶ መርበብ፡ ኵዕሶ እግሪ፡ ብሽክለታ፡ 
ኣክሮባት፡ ሰርከስን መኸተ ጕስጢን ይጻወቱ 
ካብ ዝነበሩ ናይ ልዕሊ 62 ገዳይምን ሓደስቲን 

ስፖርተኛታት ሰማእታት’ዩ ህዝቢ ንኽዕዘቦ 
ቀሪቡ። ኣቶ ዮናስ ሃይለ (ፒፖ) ህዝባዊ ርክባት 
መኮነን ጐስጓስን ሓበሬታን ሚኒስትሪ ምክልኻል 
ኰይኑ፡ ነቲ ኣሳእል ዘቕረበ’ዩ። ንሱ፡ እዚ ንፈለማ 
ግዜኡ ዝቐርብ ዘሎ ስእላዊ ምርኢት ገዳይምን 

ናይ ሕጂን ስፖርተኛታት ስዉኣት፡ ካብ 
ባሕሪ ብጭልፋ ምዃኑ ብምሕባር፡ እቲ ዕላማ 
ኤርትራ ኣብ ዓውዲ ስፖርት ልዑል ብቕዓት 

ዝነበሮም ስፖርታውያን ከምዝተሰውኡላ ንህዝቢ 
ንምልላይን ብኡ ገይርካ ድማ ነዞም ሕጂ 
ዘለዉ ስፖርታውያን ኣበርቲዖም ንኽሰርሑ 
ንምትብባዕን ምዃኑ ይገልጽ። እዛ ዝተዳለወት 
ምርኢት ከኣ፡ ብህዝብን ብሚኒስትሪ ምክልኻልን 
ዓቢ ጠመተ ረኺባ ስለ ዘላ፡ ኣብ መጻኢ ብዕቱብ 
ሒዞም ክሰርሑላ ምዃኖም ኣረዲኡ። ብዓቢኡ 
ግን እዚ ምርኢት ኣብ ስዉኣት ዘለና መብጽዓ 
መሊስና ከነሐድስ ዝጽውዕ ስለ ዝዀነ፡ ነዚ 
ምርኢት ምቕራቡ ሓበን ከምዝስምዖ ገሊጹ።
ኣበርክቶን ጅግንነትን ናይ’ዞም ኣብ 

ስእላዊ ምርኢት ቀሪቦም ዘለዉ ስፖተኛታት 
ሰማእታት፡ ገሊጽካ ዝውዳእ ኣይኰነን። ካብ 
ሓድሕድ ስለዘይበላለጹ፡ ነየናይ ኣልዒልካ 
ነየናይ ክትገድፍ’ውን ኣጸጋሚ’ዩ። ኵሎም ኣብ 
ግዜኦምን ኣብ’ቲ ዝጻወቱሉ ዝነበሩ ዓውድን 
ልዑል ኣበርክቶ ዝገበሩን ንኤርትራ ዘጸውዑን፡ 
ከምኡ’ውን ስለ ሃገር ዘይትትካእ ሂወቶም 
ዝመጠዉን እዮም። ይኹን’ምበር ከም መወከሲ፡ 
ንገለ ካብኣቶም፡ ዝፈልጥዎምን መጻውትቶምን 
ዝነበሩ ኣብ’ቲ ቦታ ክዕዘቡ ረኺብና ተወኪስና 
ዝሃቡና ሓበሬታ ነስዕበልኩም።  
ብዛዕባ ተጻዋታይ ኵዕሶ ሰኪዐት ክለብ ኤታን 

ሕርይቲ ጋንታ ኤርትራን ዝነበረ ስዉእ ሌ/ኮ 
ጴጥሮስ ወ/ጋብር ገብረስላሴ (ጭኩን) ሓጺር 
መግለጺ ዝሃቡ መጻውትቱ ዝነበሩ ጆሜትራ 
ተስፋሚካኤል ዓንደመስቀል እዮም። ብመሰረት 
ኣቶ ተስፋሚካኤል፡ ጭኩን ሓደ ካብ’ቶም 
ኣብ 1970 ዝሓየሉ ተጻወትቲ ኵዕሶ ሰኪዐት 
ከምዝነበረ፡ ኣባል ሕርይቲ ጋንታ ኤርትራ ኰይኑ 
ንኣዲስ ኣበባ ብምኻድ ድማ ዝድነቕ ብቕዓት 
ዘንጸባረቐ እዩ ነይሩ። ብዘይካ’ዚ፡ ጭኩን ኣብ 
ኣስመራ ክልተ ሰለስተ ግዜ ሻምፒዮና ክኸውን 
ዝበቕዐ፡ ብጠባዩ ጥዑምን ሓላልን ምንባሩ 
ይዝክሩ። ብዝነበሮ ርሱን ሃገራዊ ስምዒት ኣብ 
1975 ናብ ሰውራ ተሰሊፉ፡ ኣብ ለካቲት 2018 
ብመስዋእቲ ምፍላዩ ከኣ ዘይርሳዕ ዝኽሪን 
ሕድሪን ገዲፉልና ከምዝኸደ ገሊጾም። ንዕኡን 
ንኻልኦትን ስፖርተኛታት ስዉኣት ዝዝክር 
ስእላዊ ምርኢት ምቕራቡ ሓበን ከምዝተሰምዖም 
ብምግላጽ ከኣ፡ ኣሳእሎም ዘይቀረበ ካልኦት 
ስፖርተኛታት ስዉኣት ተሪፎም ስለ ዘለዉ፡ ኣብ 
መጻኢ ብዝበለጸ ክዳሎ ኣተሓሳሲቦም።   
ካብ’ቶም ኣብ ኣክሮባትን ሰርከስን ቀሪቦም 

ዘለዉ ብዛዕባ ስዉእ ኣታኽልቲ ተኽልኣብ 
ወልዱን ስዉእ ዘርእሰናይ ፍስሃየ ተኽለሙዝን 
ሓጺር መብርሂ ዝሃበና ድማ ጋዜጠኛ ዮናታን 
የዕብዮ እዩ። ዮናታን የዕብዮ ብዛዕባ’ቲ ኣብ 1988 
ናብ ሜዳ ተሰሊፉ ኣብ 1990 ኣብ ደናጉል 
ዝተሰውአ ዘርእሰናይ ፍስሃ ተኽለሙዝ ክገልጽ 
ከሎ፡ “ስዉእ ዘርእሰናይ፡ ኣብ ከባቢ ሓዲሽ ዓዲ’ዩ 
ዓብዩ። ኣብ 1980ታት ድማ ኣብ ኣስመራ 
ብዘይ መጠን ፍሉጥ ናይ ኣክሮባትን ሰርከስን 
ዝና ዝነበሮ፡ ንዓይን ንኻልኦት ከምዚ ኸማይን 
ዝጸለወ ተጻዋታይ’ዩ ነይሩ። ቅድሚ ናብ ሜዳ 

ምውጽኡ’ውን ኣብ ስርሒት ፈዳይን ናይ ከተማ 
ተዋፊሩ ኣበርኪቱ’ዩ። ሜዳ ምስ ከደ ድማ፡ 
ብዝነበሮ ናይ ምግምጣል ክእለት ኣብ ኮማንዶ 
ተመዲቡ ንስለ’ዛ ምጭውቲ ሃገር ሂወቱ ከፊሉ። 
ኣቦኡ’ውን ኣብ ቤት ማእሰርቲ ኣለምበቃኝ’ዩ 
ተሰዊኡ።” ክብል ሓቢሩና። ብዛዕባ ኣባል 6ይ 
ዙር ዝነበረ፡ ኣብ ሚያዝያ 1999 ኣብ ግርመ 
ዝተሰውአ ስፖርተኛ ኣታኽልቲ ተኽልኣብ 
ወልዱ ክሕብር ከሎ ድማ፡ ስዉእ ኣታኽልቲ፡ 
ብኣሰልጣኒ ስዉእ ጽጋዊ ስዩም እናሰልጠነ፡ ሓደ 
ካብ’ቶም ኣብ 1990ታት ኣብ ሰርከስ ኤርትራ 
ህቡብ ክኸውን ዝበቕዐን ክሳብ ኣብ ወራር ወያነ 
ዝኸትት ንሰርከስ ብዕቱብ ሒዙ ዝተጻወቶን ኣብ 
ዝለዓለ ደረጃ ከይበጽሐ መስዋእቲ ዝዀለፎን 
ምንባሩ ይገልጽ። ናይ’ዞም ክልተ ስፖርተኛታት 
ስዉኣት ዘመሳስሎም፡ ክልቲኦም ንኣደታቶም 
ሓሓደ ኰይኖም፡ ኣደታቶም ድማ ክልቲአን ኣብ 
ጅዳ (ስዑዲ ዓረብ) ዝነብራ ዝነበራ ምዃነን’ዩ 
ጋዜጠኛ ዮናታን ሓቢሩና።   
ተጻዋታይ ኵዕሶ እግሪ ክለብ ሓማሴንን ሕርይቲ 

ጋንታ ኤርትራን ዝነበረ ስዉእ ስዩም ኪዳነ (ወዲ 
ከልብ) ሓደ ካብ’ቶም ኣብ’ቲ ምርኢት ቀሪቦም 
ዘለዉ ስዉኣት ስፖርተኛታት’ዩ። ብዛዕባኡ 
ሓጺር መብርሂ ዝሃበና ድማ ጋዜጠኛ ኤፍረም 
መኮነን ኰይኑ ከምዚ ክብል ሓቢሩና፡ “ስዩም 
ኪዳነ ብ1946 እዩ ካብ ሻምበል ባሻ ኪዳነ ከልብን፡ 
ወይዘሮ ለተንጉስ ቀለታን ኣብ ን/ዞባ በሪኽ ዓዲ 
ዳዕሮ ተወሊዱ። ኣብ ስፖርት ዓለም ምስ ኣተወ 
ድማ፡ ኣብ ኣዒንቲ ኣሰልጠንቲ ኣትዩ ኣባል 
ክለብ ሓማሴን ኰይኑ። ሓደ ካብ ብሉጻት 
ተኸላኸልቲ ክኸውን’ውን በቒዑ። ቀጺሉ 
ንሰለስተ ዓመታት ኣከታቲሉ ዘውዲ ሻምፕዮን 
መላእ ኤርትራ ደፊኡን ክሳብ ናብ ኬንያ ገይሹ 
ተጻዊቱን። ኣብ መጻረዪ ዋንጫ ኣፍሪቃ ኣንጻር 
ሃገራውያን ጋንታታት ታንዛንያን ዛምብያን 
ተጻዊቱ ድማ ብቕዓትን ተመኵሮን ደሊቡ። ምስ 
ሕርይቲ ሃገራዊት ጋንታ ኤርትራ’ውን ንብዙሕ 
እዋናት ቀዳማይ ተሰላፊ ኰይኑ ተጻዊቱ። ስዩም 
ኪዳነ፡ ኣብ ስራሕ ዓለም ምስ ኣተወ፡ ኣብ ንግዳዊ 
ባንክ ኣብ ክፍሊ ሕሳብ ተቘጺሩ ሰሪሑ። ሓንቲ 
መጽሓፍ ጽሒፉ ምንባሩ’ውን ይግለጽ። ካልእ፡ 
ኣብ 1975 ኵዕሶ እግሪ ሃገርና ምስ ተዳኸመ፡ ነታ 
ዝሰርሓላ ዝነበረ ባንክ ትውክል ሓንቲ ናይ ኩዕሶ 
ሰኪዐት ጋንታ ምስ ብጾቱ መስሪቱ፡ ተጻዊቱ። 
ጸኒሑ ግን ተወዲቡ ኣብ ስርሒት ከተማ ክነጥፍ 
ስለ ዝጀመረ፡ ኣብ ሚያዝያ 1978፡ ካብ’ቲ ንሱ 
ዝሰርሓሉ ዝነበረ ባንክ ምስ ብጾቱ እቲ ዝተደለየ 
ገንዘብ ዘሚቶም ናብ ሜዳ ተመርቂፉ። ኣብ 
ሜዳ’ውን ሓደ ካብቶም ተቓሊሶም ዘቃልሱ 
ዝነበሩ ውፉያት ጀጋኑ ነይሩ። ኣብ 1979 ድማ 
ኣብ ውግእ ሰምሃር ብጅግንነት ተሰዊኡ። ስለዚ፡ 
ስዉእ ስዩም ኪዳነ (ወዲ ከልብ) ኣብ ማህደር 
ኩዕሶ እግሪ ሃገርና ዘመዝገቦ ዓቢ ስምን ዝና፡ 
ብዓቢኡ ድማ ንስለ ሃገር ዝኸፈሎ ዋጋ ወትሩ 
ኣብ ልቢ ኩሉ ኤርትራዊ እናተዘከረ ዝነብር’ዩ” 
ኢሉና።  
ተጻዋታይ ኵዕሶ እግሪ ክለብ ኮኾብ ጽባሕን 

ኣባል ሕርይቲ ጋንታ ዞባ ደቡብን ዝነበረ ከማል 
በሽር ዓብደልዋሃብ (ራሻ) እውን ሓደ ካብ’ቶም 
ዋርሳይ ስፖርተኛታት ስዉኣት ኰይኑ፡ ስእሉ 
ንህዝቢ ንምርኢት ዝቐረበ’ዩ። ንሱ ኣባል 2ይ ዙር 
ኰይኑ፡ ኣብ 2000 እዩ ኣብ ባረንቱ ተሰዊኡ። 

ብዛዕባ ራሻ ተወኪስናዮ ሓጺር ሓበሬታ ዝሃበና፡  
ተጻዋታይ ክለብ ሰላም ዝነበረ ኣቶ ኣብርሃም 
ተስፉ  ኰይኑ፡ ንራሻ ኣብ መንደፈራ ኵዕሶ 
እናተጻወተ ከሎ ከምዝፈልጦ፡ ንፉዕ ተጻዋታይ 
ምንባሩን ልዕሊ ዅሉ ድማ ብጠባዩን ዲሲፕሊኑን 
ኣዝዩ ምስጉን ከምዝነበረን’ዩ ዝምስክር። ብዘይካ’ዚ፡ 
ራሻ ኣብ’ቲ ዝነበረ ናይ ኣውራጃታት ጸወታ ከም 
ኣጥቃዓይ ኰይኑ ብቐዋምነት ይስለፍ ከምዝነበረ፡ 
በቲ ዘመዝግቦ ዝነበረ ብቕዓት ከኣ ኣብ ዝለዓለ 
ደረጃ ክበጽሕ ተስፋ ዝነበሮ ምንባሩ ብምሕባር፡ 
ስለ’ዛ ዓዲ ጀጋኑ ዝዀነት ኤርትራን ህዝባን እታ 
ዘይትትካእ ሂወቱ ምብጃዉ ሓበንን ኵርዓትን 
እስምዓኒ ክብል ገሊጹልና። 
ተጻዋታይ ኵዕሶ መርበብ ክለብ ሓሬና ዝነበረ 

ኣድሓኖም ቀለታ ኣስፍሃ እውን፡ ሓደ ካብ’ቶም 
ኣብ’ቲ ስእላዊ ምርኢት ዝቐረቡ ስፖርተኛታት 
ስዉኣት’ዩ። ኣድሓኖም ኣባል 5ይ ዙር ኰይኑ፡ 
ኣብ ሰነ 1998 እዩ ኣብ ዛላንበሳ ተሰዊኡ። ንሱ፡ 
ምቕሉልን ሕዉስን፡ ኣካይዳኡ ስነ-ስርዓት ዝነበሮ፡ 
ስዒሩን ተሳዒሩን ሕጉስ መንፈስ ዝውንን፡ ሰዓታት 
ጸወታን ልምምድን ዘኽብር፡ ንመጻውትቱ ሞራል 
እናሃበ ክሳብ መወዳእታ ኢዱ ከይሃበ ዝጻወት፡ 
ብስፖርታዊ ጭውነቱ ዝልለን ኮኾብ ተባሂሉ 
ዝተሸለመን ተጻወታይ ምንባሩ ከኣ፡ መም/ 
ኪሮስ ተስፋዝጊ፡ ተጻዋታይ ክለብ ኢንሹራንስ 
ዝነበሩ ይምስክሩ። መም/ ኪሮስ፡ እቲ ዝቐረበ 
ስእላዊ ምርኢት ዝድነቕን ተባዓት ስፖርተኛታት 
ከምዝነበሩ ዘዘክርን፡ ከምኡ’ውን ታሪኽ ክወራረስ 
ዝገብር ስለ ዝዀነ፡ ንመጻኢ ብዝበለጸ ክዳሎ 
ኣዘኻኺሮም።
ስእሊ ናይ ተቐዳዳሚት ብሽክለታ ክለብ 

ሰራይር ሳዋ ስውእቲ ቤተልሄም ፍጹምብርሃን 
መስፍን እውን ኣብ’ቲ ምርኢት ቀሪቡ ነይሩ። 
እዛ ትስፍውትን ብልጽትን ዝነበረት ተቐዳዳሚት፡ 
ኣባል 33 ዙር ኰይና፡ ኣብ መስከረም 2021 እያ 
ኣብ ንኡስ ዝዕድመኣ ኣብ ግዜ ልምምድ ብሓደጋ 
ማኪና ተሰዊኣ። ኣሰልጣኒኣ ዝነበረን ኣብ’ዚ ግዜ’ዚ 
ኣብ ፈደረሽን ቅድድም ብሽክለታ ከም ኮምሽነር 
ዘሎን ኣቶ በረኸት ዘርአ ብዛዕባኣ ክገልጽ እንከሎ፡ 
ፈለማ ኣብ ናይ ማውንተይን ምስ ክለብ ሳሊና፡ 
ቀጺላ ናብ ክለብ ሰራይር ሳዋን እንዳኮርሶን ኣብ 
መወዳእታ ከኣ ምስ ክለብ ጋላ-ነፍሒ ተጸንቢራ 
ልዑል ብቕዓት እናንጸባረቐት ትግስግስ ዝነበረት 
ተጻዋቲት ምንባራ ይሕብር። ንሱ፡ “ቤተልሄም 
መዓልታዊ ብቕዓታ እናተመሓየሸ ዝመጽአት 
ተቐዳዳሚት’ያ ነይራ። ኣብ መንጕዳ ምስ ዓበይቲ 
ኣወዳት በጢሳ ክትወጽእ ዓቕሚ ዝነበራ፡ ኣብ 
ዓቐብን ሜዳን ሓያል፡ ብዝነበራ ዘይክማህ ድሌት 
ድማ ከም በዓል ሞሳና ደበሳይ ንሃገራ ወኪላ 
ከተስምይ እናተጸበናያ ኣብ ጥርዚ ብቕዓታ 
ከላ እያ ተፈልያትና” ብምባል፡ ንመንፍዓታን 
ብቕዓታን ብሓበን ይዝክር።   
ንስለ ኤርትራ ዘይተኸፍለ ዋጋ የለን። ህዝቢ 

ኤርትራ፡ ዓቢኡ ንእሽቶኡ፡ ምሁሩ ሓረስታዩ፡ 
ኣብ ውሽጢ ሃገር ዘሎ ይኹን ኣብ ወጻኢ፡ 
ንሃገሩ ካብኡ ዝሕተት ሂቡ’ዩ። እዚ ኣብ ቀጽሪ 
ምምሕዳር ዞባ ማእከል ንምርኢት ቀሪቡ ዘሎ 
ኣሳእል ናይ ገዳይምን ናይ ሕጂን ስፖርተኛታት 
ስዉኣት ከኣ፡ ኤርትራ ማዕረ ክንደይ ከስምዩዋ 
ዝኽእሉ ብቕዓት ዝነበሮም ስፖርተኛታት ከም 
ዝነበሩዋ ዘነጽር፡ የግዳ ንስለኣ ማዕረ ክንደይ ብሉጻት 
ስፖርተኛታት ከምዝተኸፍሉ ዘጕልሕ’ዩ። ከምዚ 

ገይርካ ምዝካሮም ድማ ኣብ ልቢ ህዝብን ኣፍቃሪ 
ስፖርትን ልዑል ኒሕን ሓቦን ዝፈጥር’ዩ። 
ኣብ መወዳእታ፡ ኣቕራቢ ናይ’ቲ ስእላዊ 

ምርኢት፡ ኣቶ ዮናስ ሃይለ (ፒፖ)፣ ህዝቢ ከም 

ማይ እናወሓዘ ነቲ ምርኢት ምዕዛቡን ኣተባባዒ 
ርእይቶ ምጽሓፉን እናኣመስገነ፡ እቲ ምርኢት 
ዕዉት ንክኸውን ንዝጸዓቱን ንዝተዋስኡን 
ኣካላት - ማለት ምቁጽጻር ስነ-ስርዓት፡ ጠቕላሊ 
ሓለቓ ስታፍ ሚኒስትሪ ምክልኻል፡ መኮነን 
ጎስጓስን ሓበሬታን ሚኒስትሪ ምክልኻል፡ ሃገራዊ 
ፈደረሽን ባድሜንተን ኤርትራ፡ ምምሕዳር ዞባ 
ማእከል፡ ሓላፊ ምምሕዳርን ፋይናንስን ኮሚሽን 
ባህልን ስፖርትን ኤርትራ ሌ/ኮ ሳሙኤል 
ጸጋይ፡ ገዲም ተጻዋታይ ኵዕሶ እግሪ ኣቶ ዮናስ 
ምሕረትኣብ (ፋፋ)፡ ገዳይም ስፖርተኛታት ኵዕሶ 
እግሪን ብሽክለታን ካልኦት ግዱሳትን ኣፍቀርቲ 
ስፖርትን ልባዊ ምስጋናኡ ኣቕሪቡ።

ፕረዚደንት ቭላድሚር ፑቲን ኣብ ቬትናም ምብጻሕ ይፍጽም ኣሎ
ኣብ ዝሓለፋ መዓልቲታት ኣብ ሰሜን 

ኮርያ ምብጻሕ ዘካየደ ፕረዚደንት ሩስያ 
ቭላድሚር ፑቲን፡ ትማሊ ሓሙስ እውን 
ናይ ክልተ መዓልታት ምብጻሕ ንምፍጻም 
ናብ ቬትናም ከምዘምረሐ ተሓቢሩ።

ፕረዚደንት ፑቲን፡ ኣብ ምብራቓዊ ኤስያ 
ዘካይዶ ዘሎ ዑደት - መርኣያ ናይ’ቲ ሃገሩ 
ኣብ’ቲ ዞባ ዘለዋ ዲፕሎማስያዊ ደገፍ 
ምዃኑ እዩ ዝግለጽ።
ኣብ ሰዓታት ንግሆ ናብ ከተማ ሃኖይ 

ዝኣተወ ፕረዚደንት ፑቲን፡ ብፕረዚደንት 
ቬትናም ቶ ላም ድሙቕ ወተሃደራዊ 
ኣቀባብላ ከምእተገብረሉ ተሓቢሩ።
ፕረዚደንት ቶ ላም፡ ፕረዚደንት ፑቲን 

ዳግማይ መራሒ ሩስያ ኰይኑ ብምምራጹ 
- “እንቋዕ ኣሐጐሰካ” ድሕሪ ምባል፡ 
ሩስያ ኣብ ምርግጋእ ውሽጣዊ ፖለቲካዊ 
ጉዳያት ኣመዝጊባቶ ዘላ ዓወታት ንኢዱ።
ፕረዚደንት ፑቲን ብወገኑ፡ ምስ ቬትናም 

ኩለ-መዳያዊ ስትራተጂያዊ ሽርክነት 
ምሕያል - ሓደ ካብ ቀዳምነታት ሩስያ 
ምዃኑ ገሊጹ።
ክልቲኦም መራሕቲ - ኣብ ትምህርቲ፡ 

ሳይንስን ቴክኖሎጅን፡ ዳህሳስ ነዳድን 
ጋዝን፡ ኣብ ጥዕና ዝያዳ ንምትሕብባር 
ስምምዓት ፈሪሞም። ኣብ ቬትናም፡ 
ማእከል ኑክለስያዊ ሳይንስን ቴክኖሎጅን 

ኣብ ምህናጽ እውን ተረዳዲኦም ኣለዉ።
ኣብ ደቡባዊ ምብራቕ ኤስያ እትርከብ 

ቬትናም፡ ፕረዚደንት ፑቲን ኣብ ወርሒ 
ግንቦት ንሓሙሻይ ግዜ ቃለ-መሓላ ድሕሪ 
ምፍጻሙ፡ ድሕሪ ቻይናን ሰሜን ኮርያን 
ዝበጽሓ ሳልሰይቲ ሃገር ኰይና ኣላ።
ፕረዚደንት ፑቲን፡ ኣብ 2017 እዩ - 

ኣብ ዋዕላ ቁጠባዊ ምትሕግጋዝ ኤስያን 
ፓሲፊክን ንምስታፍ፡ ንፈለማ እዋን 
ቬትናም በጺሑ።
ቬትናም፡ ሽሕ’ኳ ምስ ኤውሮጳን 

ኣመሪካን ዘለዋ ርክብ ንምምሕያሽ 
ትሰርሕ እንተሃለወት፡ ምስ ሩስያ ዘለዋ 
ታሪኻዊ ርክብ - ጌና ዓቂባቶ ከምዘላ እዩ 
ዝሕበር።
ኣብ ዝሓለፈ መዓልታት ፕረዚደንት 

ፑቲን፡ ምስ ሰሜን ኮርያዊ መዘናኡ ኪም 

ዮንግ ኡን ኣብ ዘካየዶ ርክብ፡ ሩስያን 
ሰሜን ኮርያን - ካብ ክልቲአን ሃገራት 
ኣብ ልዕሊ ሓዲአን መጥቃዐቲ እንተደኣ 
ተፈጺሙ፡ ተሓባቢረን ንኽምክታ 
ዘኽእለን ወተሃደራዊ ኪዳን ክምስርታ 
ከምእተሰማማዓ ይፍለጥ።
እቲ፡ መንግስታዊት ማዕከን ዜና ሰሜን 

ኮርያ - “ውዕል ኩለ-መዳያዊ ስትራተጂያዊ 
ምሕዝነት” ክትብል ዝገለጸቶ ስምምዕ፡ 
ነቲ ካብ 1960ታት ኣትሒዙ ዝነበረ ናይ 
ሓድሕድ ምክልኻል ስምምዕ ዳግማይ 
ዘበራብር እዩ።
ብዘይካ’ዚ፡ ኣብ ዶባት ክልቲአን ሃገራት 

ድንድል ክህነጽን ኣብ ዓውድታት ጥዕና፡ 
ትምህርቲን ስነ-ፍልጠትን ከምኡ’ውን 
ኣብ ኑክለስያዊ ጸዓት፡ ዳህሳስ ጠፈር፡ 
ውሕስነትን መግብን ጸዓትን ንምርግጋጽ 
ብሓባር ክሰርሓ ክልቲኦም መራሕቲ 
ተረዳዲኦም ኣለዉ።

ቻይና፡ ድርብ መለክዒታት ንዝኽተላ ሃገራት ትቃወም
ህዝባዊት ሪፓብሊክ ቻይና፡ ዝሓለፈ 

ረቡዕ ኣንጻር እተን ንሰብኣዊ መሰላት 
ከም ምስምስ ብምጥቃም - ኣብ ውሽጣዊ 
ጉዳያት ኣብ ምምዕባል ናይ ዝርከባ 
ሃገራት ምትእትታው ዝገብራ ሃገራት 
ተቓውሞኣ ኣስሚዓ።
ቀዋሚ ልኡል ቻይና ኣብ ቤት-ጽሕፈት 

ሕቡራት ሃገራት ኣብ ጀነቫ - ሚስተር ቸን 
ዙ ኣብ መበል 56 ኣኼባ ባይቶ ሰብኣዊ 

መሰላት ሕቡራት ሃገራት ኣብ ዘስመዖ 
መደረ፡ ኣገባባት ሰብኣዊ መሰላት - ፍትሒ 
ንምኽባር ዘኽእሉ መድረኻት ሃናጺ ዘተን 
ምትሕብባርን ኮይኖም ከገልግሉ ጸዊዑ።
ቸን ዙ ወሲኹ፡ ቤት-ምኽሪ ሰብኣዊ 

መሰላት ሕቡራት ሃገራት፡ ዕላማታትን 
መትከላትን ቻርተር ሕቡራት ሃገራት 
ክኽተል ከምኡ’ውን ኣድማሳዊ፡ 
ዘይሻራዊን ካብ ፖለቲካ ናጻ ዝኾነ 

መትከላትን ኣብ ግብሪ ከውዕል 
ኣተሓሳሲቡ።
ገለ ሃገራት እውን፡ ኣብ ውሽጢ 

ዶባተንን ናይ ቀረባ መሻርኽተን ዝኾና 
ሃገራትን ንዝፍጸም ከቢድ ግህሰት ሰብኣዊ 
መሰላት ዕሽሽ ከምዝብላ ዘረድአ ቸን፡ ኣብ 
ውሽጣዊ ጉዳያት ኣብ ምምዕባል ዝርከባ 
ሃገራት ግና፡ ‘ሰብኣዊ መሰላት’ ብዝብል 
ምስምስ ኢደን ከምዘእተዋ፡ ሃገሩ ድማ 
ንከም’ዚ ዝበለ ድርብ መለክዒታት ብትሪ 
ከምእትቃወሞ ኣነጺሩ።
ኣብ ዓለምና፡ ንኹሉ ዝምጥን 

መንገዲታት ምዕባለ ሰብኣዊ መሰላት 
ከምዘየለ ብምምልካት ከኣ፡ ዝኾነት ሃገር 
ናይ ገዛእ ርእሳ ፖሊሲታት ኣብ ልዕሊ 
ካልእ ክተኣታቶ ከተስገድድ ከምዘይብላ 
ኣተሓሳሲቡ።
“ነፍሲ-ወከፍ ሃገር፡ ንክውንነታ 

ብዝሰማማዕ ናይ ገዛእ-ርእሳ መንገዲታት 
ሰብኣዊ መሰላት ከተነጣጥፍ ከነኽብሮ 
ኣለና” ክብል መደረኡ ዘስመዐ እቲ 
ልኡኽ፡ ምዕሩይ ዝርጋሐ ሰብኣዊ መሰላት 
ዝያዳ ክሕይል ኣዘኻኺሩ።

ፕረዚደንት ደቡብ ኣፍሪቃ ቃለ-ማሕላ ፈጺሙ
ፕረዚደንት ደቡብ ኣፍሪቃ ስሪል 

ራማፎሳ፡ ንኻልኣይ እብረ ንሪፓብሊክ 
ደቡብ ኣፍሪቃ ክመርሕ ቃለ-ማሕላ 
ፈጺሙ።
ፕረዚደንት ራማፎሳ ዝመርሖ ሰልፊ 

ኣፍሪቃዊ ሃገራዊ ባይቶ (አይ.ኤን.ሲ)፡ 
ዝሓለፈ ግንቦት ኣብ ዝተኻየደ ባይቶኣዊ 
ምርጫ ዓብላሊ ድምጺ ክረክብ 
ብዘይምኽኣሉ፡ ምስ ካልኦት ሰልፊታት 
ልፍንታዊ መንግስቲ ምምስራቱ ይዝከር።

እቲ ፕረዚደንት ኣብ ዘስመዖ መደረ፡ 
ሓያሎ ፖሊቲካውያን ሰልፊታት 
ዘጣመረ መንግስቲ ክቐውም ምብቃዑ 
- ኣብ’ታ ሃገር መጀመሪ ሓድሽ 
መድረኽ ምከምዝኾነ ብምጥቃስ፡ ኣንጻር 
ዘይምዕሩይነት ንምቅላስ ከምዝሰርሕ ቃል 
ኣትዩ።
ሰልፊ ‘አይ.ኤን.ሲ’፡ ኣብ’ቲ ምርጫ ኣብ 

40 ሚእታዊት መናብር ክዕወት እንከሎ፡ 
ቀንዲ ተቓዋሚ ሰልፊ ‘ዲ.አይ’ ድማ 

- ኣብ 22 መናብር 
ምዕዋቱ ዝጠቕሱ 
ጸብጻባት፡ ክልቲኦም 
ፖሊቲካዊ ሰልፊታት 
ምስ ካልኦት ሰልፊታት 
ተላፊኖም መንግስቲ 
ምቛሞም፡ ኣብ 
ፖሊቲካዊ መስርሕ’ታ 
ሃገር ዓቢ ዝላ ምዃኑ 
ይገልጹ።

ሕዝቡላህ፡ ንእስራኤል የጠንቅቕ
እስራኤል ኣብ ልዕሊ ሊባኖስ መጥቃዕቲ 

እንተፈጺማ፡ ተዓጻጻፊ መልሰ-ግብሪ 
ክወሃባ ከምዝኽእል - መራሒ ሊባኖሳዊ 
ምንቅስቓስ ሕዝቡላህ ሓሰን ናስሩላህ 
ኣጠንቂቑ።
ሓሰን ናስራላህ ነቲ መልእኽቲ 

ዘመሓላለፈ፡ ሰበ-ስልጣን እስራኤል ኣንጻር 
ሕዝቡላህ ንዝካየድ ኩሉ-መዳያዊ ኲናት 
ድሉዋት ምህላዎም ንዝሕብር መግለጺ 

ስዒቡ - ኣብ ዶብ ሊባኖስን እስራኤልን 
ልዑል ወጥሪ ተኸሲቱ ኣብ ዘለወሉ እዋን 
እዩ።
“ኩሉ እቲ ጸላኢ ዝብሎን እቶም 

መንጐኛታት ኢና ዝብሉ ዘመሓላልፍዎ 
ምፍርራሕን መጠንቀቕታታትን፡ 
ከምኡ’ውን ኣብ መራኸቢ ብዙሓን 
እስራኤል ዝዝረብ ዘሎ ኣብ ሊባኖስ ክኽሰት 
ብዛዕባ ዝኽእል ኲናት፡ ዘፍርሕ ኣይኮነን” 

ክብል ብቪድዮ ኣብ 
ዝዘርግሖ መደረ 
ኣገንዚቡ።
ሕዝቡላህ፡ ብሰብ-

ኣልቦ ነፋሪት ዝተቐርጸ 
ኣገደስቲ ትሕተ-
ቅርጺን ወተሃደራዊ 
ቦታታትን ሰሜናዊ 
ክፋል እስራኤል ዘርኢ 
ምስልታት ድሕሪ 
ምዝርግሑ፡ እስራኤል 

ምስ’ቲ ሊባኖሳዊ ጒጅለ ኣብ ከቢድ 
ግጭት ክትሽመም ከምእትኽእል ዝሓለፈ 
ሰሉስ ሚኒስትሪ ጉዳያት ወጻኢ እስራኤል 
ምሕባሩ ይዝከር።
“ኣንጻር ሕዝቡላህን ሊባኖስን 

ክንክተሎ ዝጸናሕና ሕግታት ዝቕየረሉ 
ግዜ ቀሪቡ እዩ። ኣብ ኩሉ መዳያዊ 
ኲናት - ሕዝቡላህ ክዓኑ እዩ፡ ሊባኖስ 
ድማ ብኸቢድ ክትውቃዕ እያ” ክብል 
ሚኒስትሪ ጉዳያት ወጻኢ እስራኤል - ኣብ 
ማሕበራዊ መራኸቢታት ኣብ ዝዘርግሖ 
ጽሑፍ ሓቢሩ ነይሩ።
ሓሰን ናስራላህ ብወገኑ፡ ሕዝቡላህ 

ሓድሽ ኣጽዋር ከምዘጥረየን ብውሽጣዊ 
ዓቕሚ ዘፍርየን ብብዝሒ ሰብ-ኣልቦ 
ነፈርቲ ከምዘለዎን ገሊጹ።
ብ7 ጥቅምቲ ኣብ ሞንጎ እስራኤልን 

ሓማስን ዝተወልዐ ግጭት፡ ናብ መላእ 
ማእከላይ ምብራቕ ከየስፋሕፍሕ ተሰጊኡ 
ምጽንሑ ይፍለጥ።

ኣብ 2023፡ መጠን ልቀት በከልቲ ጋዛት ወሲኹ
ኣብ 2023 ዝተራእየ ዓለማዊ ሃልኪ 

ነዳዲን መጠን ልቀት ጋዛት ሓምላይ ገዛን፡ 
ክብረ-ወሰን ብዝሓዘ ደረጃ ከምእተጋህደ፡ 
ጸብጻብ ኢንዱስትሪ ሓቢሩ።
ዓለምና፡ ተሓዳሲ ጸዓት ካብ ዝኾነ 

እዋን ንላዕሊ ከም ምንጪ ጸዓት ኣብ 
እትጥቀመሉ ዘላ እዋን እውን እንተኾነ፡ 
እቲ መጠን ልቀት ጋዛት ሓምላይ ገዛ 
ክንኪ ከምዘይተርእየ እዩ - እቲ ጸብጻብ 

ዘመልክት።
ሃልኪ ነዳዲ ናይ ዝሓለፈ ዓመት ምስ ናይ 

2022 ክነጻጸር እንከሎ - ብ1.5 ሚእታዊት 
ክውስኽ እንከሎ፡ ልቀት በከልቲ ጋዛት ድማ  
-ብ2.1 ሚእታዊት ከምዝወሰኸ ይሕበር።
ማዕረ ማዕሪኡ - ሃልኪ ተሓዳሲ ጸዓት 

14.6 ሚእታዊት በጺሑ ኣሎ፣ እዚ ድማ 
- ካብ’ቲ ናይ ዝሓለፈ ዓመት ብ0.4 
ሚእታዊት ወሰኽ ኣርእዩ ማለት እዩ።

